
Útdráttur	  

Markmið	  þessarar	  ritgerðar	  er	  að	  varpa	  ljósi	  á	  þverþjóðleika	  út	  frá	  fólksflutningum	  og	  

innflytjendum.	  Teknar	  verða	  fyrir	  þverþjóðlegar	  fjölskyldur	  og	  áskoranirnar	  sem	  þær	  

standa	  frammi	  fyrir	  vegna	  þverþjóðlegs	  lífernis.	  Samskiptatækni,	  peningasendingar,	  líf	  á	  

tveim	  stöðum	  og	  aðskilnaður	  eru	  þættir	  sem	  vert	  er	  að	  huga	  að	  þegar	  verið	  er	  að	  skoða	  

þverþjóðlegar	  fjölskyldur	  og	  þverþjóðlegt	  lífsviðurværi.	  Hnattvæðing	  okkar	  tíma	  krefur	  

okkur	  um	  skilning	  á	  hinum	  ýmsu	  hugtökum	  á	  borð	  við	  þverþjóðleika.	  Þverþjóðleiki	  er	  

einskonar	  umboðsaðili	  hnattvæðingar	  og	  tekur	  að	  sér	  hugtök	  á	  borð	  við	  fólksflutninga,	  

innflytjendur,	  fjölmenningu	  og	  að	  lifa	  við	  þverþjóðlegt	  lífsviðurværi.	  Innflytjendur	  eru	  þeir	  

einstaklingar	  sem	  hafa	  flust	  búferlum	  og	  lifa	  því	  við	  þverþjóðlegt	  lífsviðurværi.	  Þessir	  

einstaklingar	  hafa	  þurft	  að	  takast	  á	  við	  ýmsar	  áskoranir	  á	  borð	  við	  aðskilnað,	  að	  gegna	  

þverþjóðlegu	  foreldrahlutverki	  og	  að	  mynda	  sjálfsmynd	  á	  tveimur	  stöðum	  svo	  eitthvað	  sé	  

nefnt.	  	  

	  

Abstract	  

The	  aim	  of	  this	  essay	  is	  to	  highlight	  the	  transnationalism	  produced	  by	  migration	  and	  

immigration.	  Transnational	  families	  will	  be	  presented	  along	  with	  the	  challenges	  that	  they	  

face	  as	  a	  result	  of	  the	  transnational	  nature	  of	  their	  lives.	  This	  essay	  will	  analyse	  the	  

distinctive	  features	  of	  transnational	  families	  including	  communication,	  remittance,	  life	  

between	  two	  places	  and	  separation	  from	  family	  members.	  In	  the	  increasingly	  globalised	  

world,	  the	  various	  aspects	  of	  transnationalism	  are	  gaining	  ever	  more	  salience.	  In	  some	  

instances,	  transnationalism	  even	  becomes	  an	  agent	  of	  globalization	  and	  encompasses	  

concepts	  like	  migration,	  immigrants,	  multiculturalism	  and	  transnational	  life.	  Immigrants	  

are	  individuals	  who	  have	  changed	  their	  place	  of	  residence	  and,	  as	  a	  result,	  live	  

transnationally.	  These	  individuals	  regularly	  face	  various	  challenges	  such	  as	  separation	  

from	  family	  members,	  transnational	  parenthood	  and	  the	  formation	  of	  an	  identity	  in	  two	  

places.	  	  	  

Formáli	  
Ritgerð	  þessi	  er	  lokaverkefni	  mitt	  til	  BA-‐gráðu	  í	  mannfræði	  við	  Háskóla	  Íslands.	  	  

Aðkoma	  mín	  að	  efninu	  er	  ansi	  einföld,	  mín	  kjarnafjölskylda	  býr	  þvers	  og	  kruss	  um	  Evrópu	  

og	  lifum	  við	  því	  þverþjóðlegu	  líferni.	  Þar	  af	  eru	  foreldrar	  mínir	  búsett	  í	  Svíþjóð,	  önnur	  

systir	  mín	  og	  barn	  hennar	  í	  Danmörku	  og	  elsta	  systir	  mín	  býr	  með	  eiginmanni	  sínum	  og	  

þremur	  börnum	  í	  Belgíu.	  Mér	  fannst	  þetta	  efni	  henta	  vel	  því	  ég	  horfi	  á	  fjölskyldu	  mína	  og	  

þá	  upplifun	  við	  að	  viðhalda	  bæði	  tilfinningar	  og	  félagslegum	  tengslum	  og	  þær	  áskoranir	  

sem	  við	  höfum	  mátt	  takast	  á	  við.	  Vil	  ég	  byrja	  á	  að	  þakka	  leiðbeinanda	  mínum,	  Unni	  Dís	  

Skaptadóttur,	  fyrir	  stuðning	  og	  leiðsögn	  sem	  hún	  veitti	  mér	  í	  gegnum	  skrifin.	  Vil	  ég	  þakka	  

samnemendum	  mínum	  fyrir	  góðan	  félagsskap	  í	  gegnum	  þetta	  þriggja	  ára	  nám	  og	  fyrir	  að	  

veita	  hjálparhönd	  þegar	  þörf	  var	  á.	  Þá	  vil	  ég	  einnig	  þakka	  fjölskyldu	  minni	  fyrir	  frábæran	  

stuðning	  þó	  fjarri	  væri	  á	  meðan	  námi	  mínu	  stóð	  og	  vil	  ég	  þá	  sérstaklega	  þakka	  Sigurbjörgu	  

Rós	  Hjörleifsdóttur,	  stóru	  systur	  minni,	  fyrir	  að	  hjálpa	  mér	  að	  halda	  áfram	  þegar	  ég	  var	  við	  

það	  að	  gefast	  upp.	  Einnig	  vil	  ég	  þakka	  tengdafjölskyldu	  minni	  fyrir	  að	  vera	  til	  staðar	  og	  

allan	  þann	  hlýhug	  sem	  hún	  hefur	  sýnt	  mér.	  Síðast	  en	  ekki	  síst	  vil	  ég	  þakka	  frábæra	  

kærasta	  mínum,	  Magnúsi	  Kristjáni	  Guðmundssyni,	  fyrir	  yfirlestur	  og	  endalausa	  þolinmæði	  

á	  meðan	  þessum	  skrifum	  stóð.	  

Inngangur	  

Fjölbreytileiki	  nútímans	  hefur	  sýnt	  fram	  á	  að	  einstaklingar	  eru	  eins	  ólíkir	  og	  þeir	  eru	  

margir	  og	  lifa	  við	  mismunandi	  kjör	  og	  aðstæður.	  Til	  þess	  að	  auðvelda	  skipulag	  heimsins	  

hefur	  maðurinn	  tilhneigingu	  til	  þess	  að	  flokka	  hluti	  og	  aðstæður.	  Til	  að	  mynda	  þá	  eru	  

einstaklingar	  gjarnir	  á	  að	  flokka	  hvern	  annan,	  hvort	  sem	  það	  er	  eftir	  útliti,	  einkennum,	  

eiginleikum,	  menningu	  eða	  þjóðerni.	  Með	  aukinni	  hnattvæðingu	  og	  fólksflutningum	  

höfum	  við	  því	  búið	  okkur	  til	  hugtak	  fyrir	  þá	  einstaklinga	  sem	  flytja	  frá	  einu	  landi	  yfir	  í	  

annað	  og	  setjast	  þar	  að	  tímabundið	  eða	  til	  lengri	  tíma,	  þeir	  eru	  kallaðir	  innflytjendur.	  Í	  

íslensku	  samfélagi	  og	  utan	  þess	  er	  hægt	  að	  sjá	  marga	  mismunandi	  hópa	  innflytjenda	  sem	  

koma	  ýmist	  frá	  hinum	  vestræna	  heimi	  eða	  fjarlægari	  löndum.	  Nútímahnattvæðing	  hefur	  

gefið	  þeim	  ríkjum	  sem	  standa	  efnahagslega	  betur	  en	  önnur	  möguleika	  til	  þess	  að	  

misnota	  aðstöðu	  sína	  með	  því	  að	  flytja	  inn	  fólk	  til	  ódýrs	  vinnuafls.	  Einstaklingar	  flytjast	  

því	  oft	  heimshorna	  á	  milli	  til	  þess	  að	  vinna	  fyrir	  fjölskyldu	  sinni	  í	  þeirri	  von	  að	  lífskjör	  

þeirra	  batni.	  

	   Innflytjendafjölskyldur	  hafa	  oft	  mátt	  búa	  við	  aðstæður	  þar	  sem	  aðskilnaður	  

fjölskyldumeðlima	  er	  nauðsynlegur	  og	  hafa	  því	  slíkar	  fjölskyldur	  þurft	  að	  sætta	  sig	  við	  að	  

lifa	  í	  sitthvoru	  landinu	  og	  jafnvel	  sitthvorri	  heimsálfunni.	  Innflytjendafjölskyldur	  lifa	  við	  

þverþjóðlegt	  lífsviðurværi	  og	  eru	  því	  einnig	  kallaðar	  þverþjóðlegar	  fjölskyldur	  (e.	  

transnational	  families).	  Þurfa	  þær	  því	  að	  nýta	  sér	  ákveðin	  félagsleg	  og	  tilfinningaleg	  

þverþjóðleg	  tengsl	  til	  þess	  að	  sinna	  fjölskyldu	  og	  vinum.	  Mikil	  framþróun	  í	  

fjarskiptatækni	  hefur	  gert	  einstaklingum	  kleift	  að	  hafa	  samskipti	  þvert	  á	  landamæri	  á	  

ódýran	  og	  einfaldan	  máta.	  Þessi	  tækni	  hefur	  auðveldað	  fólki	  að	  halda	  heimili	  á	  tveimur	  

stöðum	  samtímis	  og	  sinna	  foreldrahlutverki	  þó	  fjarri	  séu.	  Félagsleg	  þverþjóðleg	  tengsl	  

sem	  eiga	  sér	  stað	  á	  milli	  fjölskyldumeðlima	  eru	  margþætt	  og	  má	  þar	  til	  að	  mynda	  nefna	  

peningasendingar.	  Þær	  eru	  mikilvægur	  partur	  af	  rannsóknum	  á	  þverþjóðlegum	  

fjölskyldum	  vegna	  þess	  hversu	  margir	  innflytjendur	  senda	  stóran	  hluta	  tekna	  sinna	  til	  

heimalandsins.	  Peningasendingar	  eru	  ekki	  einungis	  ætlaðar	  til	  þess	  að	  framfleyta	  

fjölskyldunni	  heima	  fyrir	  heldur	  hafa	  þær	  einnig	  þjónað	  félagslegum	  tilgangi.	  Umhverfið	  

hefur	  áhrif	  á	  mótun	  einstaklingsins	  og	  sjálfsmynd	  hans.	  Þeir	  sem	  lifa	  og	  alast	  upp	  við	  

þverþjóðlegt	  lífsviðurværi	  hafa	  oft	  og	  tíðum	  barist	  við	  það	  hvaðan	  þeir	  séu	  og	  hverju	  þeir	  

„tilheyra“.	  Því	  hafa	  rannsóknir	  á	  þverþjóðlegum	  fjölskyldum	  einnig	  beint	  sjónum	  sínum	  

að	  sjálfsmynd	  einstaklinga	  og	  hvaða	  landi,	  þjóð	  eða	  þjóðerni	  þeir	  telja	  sig	  tilheyra.	  Í	  

þessari	  ritgerð	  er	  ætlunin	  að	  varpa	  ljósi	  á	  þann	  þverþjóðleika	  sem	  á	  sér	  stað	  í	  hinum	  

hnattræna	  heimi	  og	  er	  hugtakið	  þverþjóðlegar	  fjölskyldur	  rauði	  þráðurinn	  í	  ritgerðinni.	  

Leitast	  verður	  eftir	  að	  svara	  eftirfarandi	  spurningum:	  Hvað	  er	  þverþjóðleg	  fjölskylda?	  

Hvernig	  áhrif	  hefur	  það	  á	  innflytjendur	  að	  lifa	  við	  þverþjóðlegar	  aðstæður	  og	  sjálfsmynd	  

þeirra?	  Hverskonar	  þverþjóðleg	  félagstengsl	  eiga	  sér	  stað	  og	  hvernig	  er	  þeim	  viðhaldið?	  

Fjallað	  er	  um	  hnattvæðingu,	  fjölmenningu	  og	  innflytjendur	  sem	  eru	  rætur	  þeirra	  

þverþjóðlegu	  tengsla	  sem	  eiga	  sér	  stað	  í	  dag.	  

	   Ritgerð	  þessi	  skiptist	  upp	  í	  þrjá	  meginhluta.	  Til	  þess	  að	  líta	  vítt	  á	  viðfangsefnið	  mun	  

fyrst	  vera	  fjallað	  um	  hnattvæðingu	  sem	  átt	  hefur	  sér	  stað	  í	  gegnum	  tíðina	  og	  hnattræn	  

áhrif	  nú	  til	  dags.	  Farið	  verður	  stuttlega	  yfir	  sögulegu	  hlið	  fólksflutninga	  og	  hvernig	  þeir	  

hafa	  breyst	  og	  hvað	  hefur	  staðið	  óbreytt.	  Hugtökin	  fjölmenning	  og	  innflytjendur	  eru	  stór	  

partur	  af	  fólksflutningum	  og	  verður	  fjallað	  um	  þá	  í	  undirkafla.	  Í	  næsta	  kafla	  mun	  

megininntak	  ritgerðarinnar	  koma	  fram	  en	  það	  mun	  vera	  þverþjóðleiki	  og	  þverþjóðlegar	  

fjölskyldur.	  Þar	  verða	  dregnir	  saman	  meginþættir	  þess	  að	  lifa	  þverþjóðlegu	  líferni	  og	  að	  

viðhalda	  bæði	  fjölskyldu	  og	  tengslum	  þvert	  á	  landamæri.	  Þar	  verður	  hugtakið	  

innflytjandi	  í	  brennidepli	  en	  það	  er	  vegna	  þess	  að	  innflytjendur	  eru	  þeir	  sem	  eiga	  

þverþjóðleg	  tengsl	  og	  lifa	  þverþjóðlegu	  líferni	  allra	  mest.	  Þriðji	  og	  síðasti	  meginkafli	  

ritgerðarinnar	  snýr	  að	  sjálfsmynd	  einstaklinga	  en	  þar	  verður	  almennt	  fjallað	  um	  

sjálfsmynd	  og	  hugtökin	  menningarleg	  og	  þverþjóðleg	  sjálfsmynd.	  Innflytjendur	  hafa	  oft	  

átt	  erfitt	  með	  að	  staðsetja	  sjálfsmynd	  sína	  og	  vita	  stundum	  ekki	  hvar	  eða	  hverju	  þeir	  

tilheyra	  hverju	  sinni	  vegna	  þeirra	  þverþjóðlegu	  aðstæðna	  sem	  þeir	  lifa	  við.	  Að	  lokum	  

verður	  ritgerðin	  síðan	  dregin	  saman	  í	  lokaorðum.	  	  

1.	  Hnattrænir	  fólksflutningar	  og	  fjölmenningarlegt	  samfélag	  

Hnattvæðing	  (e.	  globalization)	  er	  hugtak	  sem	  notast	  er	  við	  þegar	  fjallað	  er	  um	  aukið	  flæði	  

viðskiptalífs,	  menningar	  og	  stjórnmála	  um	  allan	  heim.	  Hnattvæðing	  hefur	  einnig	  verið	  

skilgreind	  sem	  ferli	  sem	  vísar	  til	  umbreytingar	  á	  svæðislegri	  skipan	  félagslegra	  tengsla	  og	  

samskipta	  (Stefán	  Ólafsson	  og	  Kolbeinn	  Stefánsson,	  2005).	  Vert	  er	  að	  taka	  fram	  að	  einn	  

þann	  sýnilegasta	  hluta	  þeirrar	  hnattvæðingar	  sem	  á	  sér	  stað	  í	  heiminum	  í	  dag	  má	  rekja	  til	  

aukins	  hreyfanleika	  einstaklinga	  og	  hópa.	  Hefur	  þá	  hugtakið	  hreyfanleiki	  (e.	  mobility)	  og	  

hreyfanlegt	  lífsviðurværi	  (e.	  mobile	  livelihood)	  fengið	  fastan	  sess	  innan	  félagsvísindanna	  

(Sørensen	  &	  Olwig,	  2002).	  Stefán	  og	  Kolbeinn	  (2005)	  vilja	  meina	  að	  það	  sem	  best	  

skilgreinir	  þá	  hnattvæðingu	  sem	  á	  sér	  stað	  í	  dag	  eru	  þeir	  þverþjóðlegu	  hópar	  sem	  hafa	  

myndast	  í	  kjölfar	  aukins	  hreyfanleika	  fólks	  (Stefán	  og	  Kolbeinn,	  2005).	  Hnattvæðing	  hefur	  

því	  haft	  mikil	  áhrif	  á	  atvinnuumhverfi	  síðustu	  árin	  og	  áratugi	  en	  með	  því	  er	  átt	  við	  að	  flæði	  

vinnuafls	  hefur	  aukist	  mikið	  á	  milli	  landa	  (Sørensen	  &	  Olwig,	  2002).	  Ekki	  hafa	  allir	  

fræðimenn	  verið	  á	  sama	  máli	  um	  hugtakið	  hnattvæðingu	  og	  hefur	  það	  því	  verið	  umdeilt	  

innan	  fræðasamfélagsins.	  Jackson	  (2004)	  hefur	  gagnrýnt	  hugtakið	  og	  bendir	  á	  að	  mikið	  

hefur	  verið	  deilt	  um	  hvort	  hnattvæðing	  sé	  nýtt	  fyrirbæri	  eða	  hvort	  hún	  hafi	  mögulega	  

ávallt	  átt	  sér	  stað	  í	  sögu	  mannkyns	  (Jackson,	  2004).	  Í	  þessari	  ritgerð	  er	  notast	  við	  hugtakið	  

hnattvæðingu	  út	  frá	  hreyfanleika,	  fólksflutningum	  og	  því	  flæði	  vinnuafls	  sem	  á	  sér	  stað	  

milli	  landa	  í	  heiminum	  í	  dag.	  	  

	  

1.1	  Fólksflutningar	  

Fólksflutningar	  eru	  flutningar	  manna	  frá	  einum	  stað	  til	  annars.	  Þessir	  flutningar	  geta	  

verið	  á	  milli	  svæða	  innan	  eins	  ríkis	  en	  geta	  einnig	  verið	  á	  milli	  landamæra	  einstakra	  ríkja.	  

Hugtakið	  fólksflutningar	  í	  þessari	  ritgerð	  snýst	  fyrst	  og	  fremst	  um	  hreyfingu	  á	  milli	  landa	  

(Olwig	  &	  Sørensen,	  2002).	  Fólksflutningar	  hafa	  ávallt	  átt	  sér	  stað	  og	  hafa	  þá	  yfirleitt	  

tengst	  lífsgæðum	  og	  atvinnu.	  Ef	  litið	  er	  til	  sögu	  Íslendinga	  í	  fólksflutningum	  má	  finna	  

flutninga	  sem	  áttu	  sér	  stað	  á	  árunum	  1870-‐1914.	  Flutningarnir	  voru	  aðallega	  frá	  Íslandi	  

til	  Bandaríkjanna	  og	  Kanada	  og	  voru	  þessir	  einstaklingar	  kallaðir	  vesturfarar	  en	  þeir	  

fluttu	  vegna	  bágrar	  stöðu	  á	  Íslandi	  á	  þeim	  tíma.	  Talið	  er	  að	  um	  það	  bil	  15	  þúsund	  

Íslendingar	  hafi	  flutt	  til	  Vesturheims,	  en	  það	  nemur	  rúmum	  20%	  þjóðarinnar	  á	  þeim	  



  

9 

tíma,	  sem	  er	  talinn	  mikill	  fjöldi	  miðað	  við	  höfðatölu.	  Vesturfararnir	  áttu	  í	  miklum	  

samskiptum	  heim	  til	  Íslands	  og	  viðhéldu	  þverþjóðlegum	  tengslum	  í	  gegnum	  bréfaskrif.	  

Flest	  þessara	  bréfa	  voru	  bréf	  til	  ættingja	  og	  vina	  til	  þess	  að	  viðhalda	  tengslum	  og	  

sögusagnir	  af	  framandi	  slóðum.	  Þverþjóðleikinn	  var	  mikill	  hjá	  þessu	  fólki	  þar	  sem	  það	  

hélt	  í	  ýmsar	  hefðir	  og	  siði	  sem	  eiga	  uppruna	  að	  rekja	  til	  Íslands	  og	  íslenskrar	  menningar	  

(Ólafur	  Arnar	  Sveinsson,	  2013).	  

	   Alþjóðlegir	  fólksflutningar	  einkenndu	  alla	  20.	  öldina	  og	  jukust	  mikið	  um	  aldamótin	  

og	  í	  upphafi	  21.	  aldar.	  Þessir	  fólksflutningar	  áttu	  sér	  þá	  einna	  helst	  stað	  vegna	  framboðs	  

á	  vinnu	  og	  eftirspurn	  eftir	  vinnuafli.	  Að	  lokinni	  seinni	  heimsstyrjöldinni	  kom	  gríðarlega	  

margt	  fólk	  til	  Vestur-‐Evrópu	  og	  átti	  þetta	  fólk	  stóran	  þátt	  í	  uppbyggingu	  iðnvæddra	  

hagkerfa	  vesturveldanna	  (Skaptadóttir,	  2004	  og	  Skaptadóttir,	  2010	  B).	  Um	  allan	  heim	  

hafa	  fólksflutningar	  aukist	  mikið	  og	  samkvæmt	  tölum	  Sameinuðu	  þjóðanna	  frá	  árinu	  

2005	  bjuggu	  3%	  íbúa	  heims	  í	  öðru	  landi	  en	  upprunalandi	  sínu	  (Takeyuki	  Tsuda,	  2007).	  

Flæði	  vinnuafls	  hefur	  ávallt	  verið	  til	  staðar	  í	  heiminum	  en	  stefna	  hreyfanleikans	  breytist	  

með	  tíð	  og	  tíma.	  Með	  breyttum	  reglugerðum	  hefur	  slíkt	  flæði	  til	  Evrópu	  aukist	  töluvert.	  

(Skaptadóttir,	  2010	  B).	  Áhrifavalda	  fólksflutninga	  í	  heiminum	  í	  dag	  má	  meðal	  annars	  

rekja	  til	  misskiptingar	  auðs	  sem	  hefur	  valdið	  því	  að	  einstaklingar	  og	  fjölskyldur	  sjá	  sér	  

ekki	  annarra	  kosta	  völ	  en	  að	  flytja	  frá	  heimalandi	  sínu	  þar	  sem	  litla	  atvinnu	  er	  að	  fá	  og	  

flytja	  þau	  þá	  til	  þeirra	  landa	  þar	  sem	  atvinnumöguleikar	  eru	  meiri	  (Castles	  og	  Miller,	  

2003).	  Aftur	  á	  móti	  eru	  þau	  ríki	  sem	  eru	  efnahagslega	  betur	  stæð	  orðin	  háð	  ódýra	  

vinnuaflinu	  vegna	  lækkandi	  fæðingatíðni,	  hækkandi	  menntunarstigs	  og	  einnig	  vegna	  

þess	  að	  innfæddir	  taka	  ekki	  að	  sér	  láglaunastörf,	  líkt	  og	  þrif	  eða	  umönnunarstörf	  

(Skaptadóttir	  og	  Wojtynska,	  2007).	  	  

	   Í	  rannsókn	  Castles	  og	  Miller	  (2010)	  fjalla	  þeir	  um	  þá	  hnattrænu	  efnahagskreppu	  

sem	  átt	  hefur	  sér	  stað	  í	  heiminum	  á	  síðustu	  árum	  (Castle	  og	  Miller,	  2010).	  Þessi	  kreppa	  

hefur	  haft	  misjöfn	  áhrif	  á	  innflytjendur	  og	  fólksflutninga	  og	  benda	  þeir	  á	  að	  það	  hafi	  

orðið	  þónokkur	  samdráttur	  á	  fólksflutningum	  því	  innflytjendur	  eru	  þeir	  sem	  koma	  verst	  

út	  úr	  slíkum	  kreppum.	  Þá	  eiga	  þeir	  við	  að	  innflytjendur	  eru	  yfirleitt	  þeir	  sem	  sagt	  er	  upp	  

störfum	  allra	  fyrst	  en	  jafnframt	  draga	  þeir	  ályktanir	  þess	  efnis	  að	  flestir	  innflytjendur	  vilji	  

bíða	  kreppuna	  af	  sér	  þar	  sem	  ástandið	  í	  heimalandinu	  er	  mun	  verra	  en	  annars	  staðar	  

(Castles	  og	  Miller,	  2010;	  Castles	  og	  Miller	  2008).	  

	   Ástæður	  fólksflutninga	  geta	  verið	  misjafnar,	  en	  samkvæmt	  Schmalzbauer	  (2008)	  

skiptir	  máli	  hvaða	  stétt	  einstaklingurinn	  tilheyrir	  í	  sínu	  „heima“-‐samfélagi.	  Oftast	  flytja	  

þeir	  sem	  tilheyra	  mið-‐	  og	  efri	  stéttum	  samfélagsins	  til	  annarra	  landa	  til	  þess	  að	  fá	  betri	  

menntun	  eða	  meiri	  starfsreynslu.	  Þeir	  sem	  tilheyra	  lægri	  stéttum	  samfélagsins	  flytja	  

oftast	  til	  þess	  að	  geta	  haldið	  uppi	  heimili,	  náð	  endum	  saman	  og	  þannig	  bætt	  lífskjör	  sín	  

en	  sá	  hópur	  einstaklinga	  er	  stærsti	  hluti	  fólksflutninga	  í	  heiminum	  í	  dag	  (Schmalzbauer,	  

2008).	  Fólksflutningar	  hafa	  gert	  það	  að	  verkum	  að	  ákveðinn	  þrýstingur	  hefur	  myndast	  

innan	  einstakra	  ríkja	  út	  frá	  því	  að	  fólk	  upplifir	  betra	  heilbrigðis-‐,	  mennta-‐	  og	  

velferðarkerfi	  í	  landinu	  sem	  flutt	  er	  til	  og	  áttar	  sig	  á	  því	  hve	  ástandið	  er	  slæmt	  í	  

heimalandinu	  (Levitt	  og	  Glick-‐Schiller,	  2004).	  

	   Hreyfanlegt	  lífsviðurværi	  spilar	  stóran	  þátt	  innan	  fólksflutninga	  og	  er	  fólk	  nú	  til	  

dags	  ekki	  endilega	  með	  það	  í	  huga	  að	  setjast	  að	  á	  ákveðnum	  stöðum	  í	  langan	  tíma	  

heldur	  vill	  svo	  til	  að	  mun	  fleiri	  lifa	  á	  faraldsfæti	  um	  ókominn	  tíma	  (Sørensen	  &	  Olwig,	  

2002).	  Morokvasic	  (2004)	  vill	  meina	  að	  einstaklingar	  geti	  sest	  að	  innan	  hreyfanleikans.	  

Væri	  þá	  hægt	  að	  telja	  það	  eðlilegt	  að	  lifa	  við	  hreyfanlegt	  lífsviðurværi	  (e.	  mobile	  

livelihood)	  og	  þarf	  það	  ekki	  endilega	  að	  vera	  hið	  hefðbundna,	  að	  setjast	  að	  og	  festa	  

rætur	  á	  einum	  tilteknum	  stað	  (Olwig	  og	  Hastrup,	  1997).	  Þessi	  hugmynd	  hefur	  þar	  af	  

leiðandi	  sýnt	  fram	  á	  að	  það	  þurfi	  nýtt	  sjónarhorn	  á	  ákveðin	  rannsóknarefni	  og	  að	  ný	  

rannsóknarefni	  séu	  til	  staðar.	  Breyta	  þurfi	  um	  stefnu	  í	  átt	  að	  hreyfanleika	  fremur	  en	  að	  

einblína	  alltaf	  á	  staðinn	  (Olwig	  &	  Sørensen,	  2002).	  	  

	   Löggjafir	  einstakra	  ríkja	  hafa	  gert	  það	  að	  verkum	  að	  fólksflutningar	  hafa	  aukist	  og	  

opnast	  hafa	  nýjar	  dyr	  fyrir	  sum	  ríki.	  Á	  sama	  tíma	  og	  frjálst	  flæði	  vinnuafls	  kemur	  til	  

Evrópu	  verða	  um	  leið	  hærri	  „girðingar“	  milli	  ríkja	  og	  mun	  meira	  eftirlit.	  Nýjar	  leiðir	  hafa	  

orðið	  til,	  til	  þess	  að	  fylgjast	  með	  þeim	  sem	  eru	  fæddir	  erlendis	  en	  er	  það	  gert	  með	  því	  að	  

auka	  landamæravörslu	  og	  öryggisvæðingu	  ríkjanna.	  En	  þrátt	  fyrir	  þetta	  hefur	  þeim	  

fjölgað	  sem	  fara	  ólöglega	  á	  milli	  landa.	  Þeir	  einstaklingar	  sem	  vinna	  ólöglega	  í	  einu	  ríki	  

vinna	  við	  verstu	  störfin,	  lenda	  oft	  í	  mjög	  slæmri	  stöðu	  hvað	  varðar	  réttindi	  og	  lifa	  þar	  af	  

leiðandi	  oft	  í	  miklum	  ótta	  (Núnez-‐madrazo,	  2007).	  

1.2	  Fjölmenning	  og	  innflytjendur	  

Hugtakið	  fjölmenning	  er	  mjög	  umdeilt	  og	  eru	  ekki	  allir	  á	  sama	  máli	  hvað	  hugtakið	  feli	  í	  

sér	  og	  á	  það	  sér	  ólíkar	  skilgreiningar.	  Hanna	  Ragnarsdóttir	  (2007)	  skilgreinir	  

fjölmenningarlegt	  samfélag	  þannig	  að	  innan	  samfélagsins	  eigi	  sér	  stað	  margbreytileiki	  á	  

menningu,	  uppruna,	  tungumáli	  og	  trúarbrögðum.	  Nú	  til	  dags	  falla	  flest	  samfélög	  heims	  

undir	  fjölmenningarhugtakið,	  enda	  hefur	  orðið	  aukning	  á	  flæði	  fólks	  milli	  landa	  og	  einnig	  

hefur	  ævintýraþráin	  átt	  þátt	  í	  því	  (Hanna	  Ragnarsdóttir,	  Elsa	  Sigríður	  Jónsdóttir	  og	  

Magnús	  	  Þorkell	  Bernharðsson,	  2007).	  

	   Í	  upphafi	  rannsókna	  á	  fjölmenningu	  hófu	  fræðimenn	  að	  rannsaka	  aðlögun	  

innflytjenda	  í	  því	  ríki	  sem	  þeir	  settust	  að	  í	  og	  mótun	  þessara	  fjölmenningarlegra	  

samfélaga.	  Þegar	  á	  leið	  í	  slíkum	  rannsóknum	  skoðuðu	  fræðimenn	  þá	  þátttöku	  

innflytjenda	  og	  einnig	  þau	  tengsl	  sem	  þeir	  viðhéldu	  við	  sitt	  heimaland.	  Fræðimenn	  

áttuðu	  sig	  einfaldlega	  á	  því	  að	  það	  væri	  mikilvægara	  að	  skoða	  hreyfanleikann	  sem	  á	  sér	  

stað	  í	  hinum	  hnattræna	  heimi	  heldur	  en	  staðsetninguna	  sem	  slíka.	  Þannig	  hafa	  sprottið	  

upp	  frekari	  rannsóknir	  á	  hreyfanleika	  og	  þverþjóðlegum	  tengslum	  fremur	  en	  hvernig	  þeir	  

innfluttu	  koma	  fyrir	  í	  samfélaginu	  (Skaptadóttir	  og	  Wojtynska,	  2007;	  Sørensen	  &	  Olwig,	  

2002).	  Líkt	  og	  Unnur	  Dís	  (2004)	  bendir	  á	  þá	  gerir	  hugtakið	  fjölmenning	  það	  að	  verkum	  að	  

þeirri	  mýtu	  sem	  á	  sér	  stað	  um	  einsleit	  þjóðríki	  er	  steypt	  af	  stóli	  og	  að	  margbreytileiki	  eigi	  

sér	  stað	  innan	  þjóðríkisins.	  Nýjar	  breytingar	  eiga	  sér	  stað	  með	  nýjum	  þegnum	  

(Skaptadóttir,	  2004).	  Fjölmenning	  er	  ráðgáta	  innan	  fræðasamfélagsins	  og	  skapar	  í	  raun	  

fleiri	  vandamál	  fremur	  en	  hún	  leysir.	  Menningarnar	  liggja	  ekki	  samsíða	  líkt	  og	  púsluspil	  

heldur	  skarast	  þær	  á	  ýmsan	  hátt	  og	  þá	  sérstaklega	  innan	  fjölmenningarlegs	  samfélags	  

(Baumann,	  1999).	  

	   Innflytjendur	  eru	  meginuppistaðan	  í	  myndun	  fjölmenningarlegra	  samfélaga.	  Í	  

sögulegu	  samhengi	  var	  það	  tvenns	  konar	  hugmyndafræði	  um	  innflytjendur	  sem	  ríkti	  

innan	  fræðasamfélagsins	  á	  seinni	  hluta	  20.	  aldar.	  Fyrri	  hópurinn	  voru	  innflytjendur	  sem	  

fluttu	  til	  nýs	  lands	  með	  það	  að	  leiðarljósi	  að	  setjast	  að	  og	  fylgdi	  þá	  í	  kjölfarið	  aðlögun	  að	  

nýja	  landinu	  smátt	  og	  smátt.	  Hefðir	  og	  tungumál	  voru	  lærð	  en	  þá	  helst	  með	  seinni	  

kynslóðum.	  Annars	  vegar	  áttu	  einstaklingar	  það	  til	  að	  vera	  eingöngu	  álitnir	  sem	  vinnuafl	  

sem	  kæmi	  til	  nýs	  þjóðríkis	  og	  blandaðist	  ekki	  þeirri	  menningu	  og	  tungumáli	  sem	  átti	  sér	  

stað	  heldur	  héldu	  í	  sínar	  eigin	  hefðir	  og	  menningu.	  Þessir	  einstaklingar	  stefndu	  þá	  ávallt	  

á	  það	  að	  snúa	  aftur	  til	  heimalandsins	  (Skaptadóttir,	  2004).	  Innflytjendur	  (e.	  immigrant,	  

migrant)	  eru	  mjög	  fjölbreyttur	  hópur	  og	  koma	  af	  mismunandi	  þjóðernum,	  allt	  frá	  því	  að	  

vera	  frá	  hinum	  vestræna	  heimi	  yfir	  í	  að	  vera	  frá	  þriðja	  heims	  ríki.	  Hugtakið	  innflytjandi	  

hefur	  verið	  mörgum	  snúið	  og	  getur	  haft	  fjölþætta	  merkingu.	  Það	  má	  segja	  að	  innflytjandi	  

(e.	  immigrant)	  sé	  sá	  sem	  flytur	  frá	  heimalandi	  sínu	  til	  annars	  lands	  og	  sest	  þar	  að	  alla	  ævi	  

eða	  til	  lengri	  tíma.	  Svo	  aftur	  á	  móti	  getur	  hugtakið	  falið	  í	  sér	  merkingu	  farandverkafólks	  

(e.	  migrant).	  Þá	  er	  átt	  við	  að	  einstaklingar	  eða	  fjölskyldur	  flytji	  á	  milli	  landa	  í	  leit	  að	  

atvinnu	  og	  eru	  einungis	  í	  viðkomandi	  landi	  tímabundið	  til	  þess	  að	  afla	  sér	  tekna	  

(Bryceson	  og	  Vuorela	  2002).	  

	   Hugtakið	  innflytjandi	  hefur	  oft	  borið	  neikvæða	  merkingu	  eða	  jafnvel	  átt	  þá	  

tilhneigingu	  til	  að	  bera	  merkingu	  sem	  eingöngu	  beinist	  að	  fólki	  sem	  er	  talið	  efnahagslega	  

eða	  pólitískt	  svipt	  (Bryceson	  og	  Vuorela,	  2002).	  Margir	  þeir	  innflytjendur	  og	  

farandverkafólk	  sem	  hafa	  verið	  í	  slæmu	  efnahagslegu	  ástandi	  í	  sínu	  heimalandi	  hafa	  litið	  

á	  þessa	  búferlaflutninga	  sem	  ákveðinn	  draum,	  að	  komast	  til	  fyrirheitna	  landsins.	  

Búferlaflutningar	  sem	  þessir	  hafa	  reynst	  slíku	  fólki	  misvel.	  Ólöglegir	  búferlaflutningar	  

hafa	  átt	  sér	  stað	  og	  vinna	  þá	  einstaklingar	  ólöglega	  innan	  ríkisins.	  Þessir	  innflytjendur	  

eru	  oft	  mjög	  hræddir	  og	  koma	  sér	  ekki	  nægilega	  vel	  inn	  í	  samfélagið	  sem	  flutt	  er	  til,	  það	  

er	  vegna	  þess	  að	  þeir	  eru	  yfirleitt	  fastir	  með	  hugann	  við	  að	  þetta	  sé	  einungis	  tímabundið	  

ástand	  (Núnez-‐madrazo,	  2007).	  Aftur	  á	  móti	  þá	  hafa	  sumir	  innflytjendur	  það	  einstaklega	  

gott	  og	  geta	  framfleytt	  bæði	  sér	  og	  fjölskyldu	  í	  heimalandinu.	  Þó	  hafa	  sumir	  þeirra	  ávallt	  

hugann	  við	  það	  að	  dvölin	  sé	  einungis	  tímabundin	  (Skaptadóttir	  og	  Wojtynska,	  2007).	  

	   Þegar	  fjallað	  er	  um	  innflytjendur	  er	  mikilvægt	  að	  hafa	  í	  huga	  að	  setja	  þarf	  hugtakið	  

í	  hnattrænt	  samhengi	  (Skaptadóttir,	  2010	  A).	  Líkt	  og	  fram	  kom	  hér	  að	  ofan	  eru	  

innflytjendur	  stór	  partur	  af	  fjölmenningarlegum	  samfélögum	  um	  allan	  heim	  og	  verður	  

þess	  vegna	  að	  rannsaka	  þá	  út	  frá	  hinum	  hnattvædda	  heimi.	  Innflytjendur	  eru	  

einstaklingar	  sem	  hafa	  sömu	  þarfir,	  réttindi	  og	  tilfinningar	  líkt	  og	  hver	  annar.	  

Innflytjendur,	  hvort	  um	  sé	  að	  ræða	  einstakling	  eða	  hóp,	  eru	  margir	  og	  mismunandi	  en	  

eiga	  það	  flest	  allir	  sameiginlegt	  að	  lifa	  við	  þverþjóðlegt	  lífsviðurværi.	  Með	  því	  er	  átt	  við	  

að	  þeir	  eigi	  í	  ákveðnum	  þverþjóðlegum	  samskiptum	  við	  sitt	  heimaland	  og	  með	  því	  að	  

einblína	  ekki	  einungis	  á	  innflytjendur	  í	  samfélaginu	  heldur	  skoða	  þá	  út	  frá	  hnattrænu	  

sjónarhorni	  er	  hægt	  að	  átta	  sig	  á	  þverþjóðlegu	  líferni	  þeirra.	  	  

2.	  Þverþjóðleiki	  

Hugtakið	  þverþjóðleiki	  (e.	  transnationalism)	  er	  fremur	  víðfemt	  hugtak	  og	  vísar	  til	  þess	  að	  

með	  aukinni	  hnattvæðingu	  og	  fólksflutningum	  á	  sér	  stað	  ákveðið	  flæði	  vöru,	  fólks	  og	  

fjármagns	  þvert	  yfir	  landamæri	  þjóðríkja.	  Allt	  frá	  viðskiptasamskiptum	  yfir	  í	  samskipti	  milli	  

fjölskyldumeðlima	  (Bryceson	  og	  Vuorela	  2002).	  Hnattvæðing	  og	  þverþjóðleiki	  eru	  lík	  

hugtök	  og	  auðvelt	  að	  rugla	  þeim	  saman	  þar	  sem	  þau	  sýna	  fram	  á	  sömu	  hlutina.	  Má	  þó	  

líkja	  þverþjóðleika	  við	  umboðsaðila	  hnattvæðingar	  þar	  sem	  þverþjóðleiki	  sér	  um	  hugtök	  á	  

borð	  við	  fólksflutninga,	  innflytjendur	  og	  farandverkamennsku.	  Þess	  má	  geta	  að	  þeir	  Gupta	  

og	  Ferguson	  (2009)	  vildu	  meina	  að	  bændur	  sem	  voru	  sex	  mánuði	  í	  senn	  í	  Bandaríkjunum	  

og	  sex	  mánuði	  heima	  í	  Mexíkó	  væru	  að	  stunda	  ákveðinn	  þverþjóðleika	  og	  þar	  af	  leiðandi	  

að	  auka	  hnattvæðingu	  í	  heiminum.	  Því	  má	  segja	  að	  þverþjóðleiki	  sé	  eitt	  hjól	  undir	  vagni	  

hnattvæðingar.	  Merking	  hugtaksins	  þverþjóðleiki	  hefur	  mestmegnis	  verið	  í	  höndum	  

félags-‐	  og	  mannfræðinga	  og	  er	  það	  vegna	  þeirrar	  félagslegu	  myndunar	  sem	  á	  sér	  stað	  

þvert	  á	  landamæri.	  Hægt	  er	  að	  tengja	  hugtakið	  þverþjóðleika	  við	  margt	  og	  má	  þar	  nefna	  

samfélög,	  verslunarskipti,	  ríkisborgararétt,	  fyrirtæki,	  pólitík,	  félagsnet,	  fjölskyldur,	  

hringrás	  fólksflutninga	  og	  opinber	  rými	  (Vertovec,	  1999).	  Gott	  er	  að	  hafa	  í	  huga	  að	  sú	  

aðferðafræði	  sem	  snýr	  að	  þverþjóðleika	  felur	  í	  sér	  ákveðna	  gagnrýni	  á	  tilvist	  þjóðríkja	  en	  

þá	  þarf	  að	  hafa	  í	  huga	  þessa	  breytu	  þegar	  fjallað	  er	  um	  fólksflutninga	  og	  þau	  tengsl	  sem	  

eiga	  sér	  stað	  á	  gamla	  og	  nýja	  staðnum	  (Ólafur	  Arnar	  Sveinsson,	  2013).	  	  

	   Þverþjóðlegt	  lífsviðurværi	  vekur	  upp	  nýjar	  spurningar	  um	  skilgreiningu	  okkar	  á	  

hinum	  ýmsu	  stofnunum	  samfélagsins	  og	  er	  þá	  átt	  við	  fjölskylduna,	  ríkisborgararéttinn	  og	  

þjóðríkið.	  Wimmer	  og	  Glick-‐Schiller	  (2002)	  hafa	  gagnrýnt	  það	  að	  þjóðríkið	  sé	  tekið	  sem	  

sjálfsagðri	  rannsóknareiningu,	  en	  innan	  landamæra	  eins	  ríkis	  býr	  fólk	  af	  mismunandi	  

uppruna	  og	  þar	  á	  meðal	  innflytjendur	  og	  farandverkafólk	  sem	  eru	  orðin	  partur	  af	  

samfélaginu.	  Þessir	  innflytjendur	  og	  farandverkafólk	  lifa	  við	  þverþjóðlegt	  lífsviðurværi	  og	  

halda	  uppi	  heimili	  á	  tveimur	  stöðum	  samtímis	  og	  eru	  því	  ekki	  bundin	  við	  nein	  ákveðin	  

landfræðileg	  mörk.	  Segja	  má	  að	  þjóðríkið	  sé	  mikilvægt	  en	  félagslífið	  sem	  á	  sér	  stað	  innan	  

þess	  er	  ekki	  alltaf	  bundið	  við	  landamæri	  ríkisins.	  Levitt	  og	  Glick-‐Schiller	  (2004)	  hafa	  sýnt	  

fram	  á	  að	  ný	  hugmyndafræði	  sé	  að	  myndast	  innan	  fræðasamfélagsins	  um	  að	  aðgreina	  þá	  

hugmynd	  um	  að	  samfélag	  og	  ríki	  séu	  eitt	  og	  hið	  sama.	  Því	  er	  ekki	  hægt	  að	  skoða	  einungis	  

líf	  einstaklinga	  innan	  landamæra	  heldur	  verður	  að	  aðgreina	  samfélagið	  og	  landamærin	  

áður	  en	  félagsleg	  umgjörð	  einstaklingsins	  er	  skoðuð	  (Levitt	  og	  Glick	  Schiller,	  2004).	  

	   Líkt	  og	  hefur	  komið	  fram	  þá	  hefur	  fræðasamfélagið	  tekið	  eftir	  hnattrænum	  

breytingum	  þegar	  kemur	  að	  þverþjóðleika.	  Brennidepillinn	  hefur	  meðal	  annars	  beinst	  að	  

innflytjendum	  og	  hvernig	  þeir	  taka	  þátt	  í	  tveimur	  samfélögum	  á	  sama	  tíma	  þvert	  á	  

landamæri.	  Í	  stað	  þess	  að	  horfa	  á	  þverþjóðlega	  fólksflutninga	  sem	  eitthvað	  sérstakt	  þá	  

vilja	  Levitt	  og	  Glick-‐Schiller	  (2004)	  meina	  að	  þetta	  sé	  einn	  flokkur	  innan	  um	  marga	  aðra	  og	  

að	  landamæri	  þjóðríkja	  fangi	  ekki	  skil	  á	  því	  hvað	  samfélag	  sé	  vegna	  þeirra	  ólíkra	  

samfélagshópa	  sem	  lifa	  innan	  þess	  (Levitt	  og	  Glick-‐Schiller,	  2004).	  	  

	  

2.1	  Þverþjóðlegar	  fjölskyldur	  

Í	  íslenskri	  orðabók	  er	  hugtakið	  fjölskylda	  skilgreint	  sem	  félagshópur	  sem	  samanstendur	  

oftast	  af	  konu,	  manni	  og	  einu	  eða	  fleiri	  börnum	  sem	  annast	  skal	  uppeldi,	  framfærslu	  og	  að	  

sinna	  félags-‐	  og	  tilfinningalegum	  þörfum	  þeirra	  (Íslensk	  orðabók,	  1996).	  Líkt	  og	  Sigrún	  

Júlíusdóttir	  (2001)	  heldur	  fram	  þá	  hefur	  hugtakið	  fjölskylda	  oft	  og	  tíðum	  verið	  umdeilt	  

hugtak	  og	  erfitt	  til	  skilgreiningar.	  Fjölbreytileiki	  nútímans	  hefur	  gert	  það	  að	  verkum	  að	  

hugtakið	  fjölskylda	  er	  mjög	  víðfemt	  og	  erfitt	  er	  að	  skilgreina	  það	  sem	  eitthvað	  eitt	  

afmarkað	  fyrirbæri	  (Sigrún	  Júlíusdóttir,	  2001).	  Það	  gefur	  augaleið	  að	  fjölskyldur	  koma	  í	  

öllum	  stærðum	  og	  gerðum	  og	  eru	  fjölbreytilegur	  partur	  af	  nútímasamfélaginu.	  

Mannfræðingar	  hafa	  í	  gegnum	  árin	  lagst	  í	  að	  rannsaka	  fjölskyldur	  og	  fjölskylduform	  um	  

allan	  heim.	  Ein	  af	  þeim	  meginrannsóknum	  sem	  mannfræðingar	  hafa	  lagst	  í	  á	  

fjölskylduformum	  undanfarin	  20-‐30	  árin	  eru	  þverþjóðlegar	  fjölskyldur.	  Í	  þessum	  kafla	  mun	  

vera	  fjallað	  um	  fjölskylduformið	  þverþjóðlegar	  fjölskyldur	  (e.	  transnational	  families)	  og	  

þverþjóðlegt	  líferni	  (e.	  transnational	  livelihood)	  (Bryceson	  og	  Vuorela,	  2002).	  

	   Þverþjóðlegt	  fjölskyldumynstur	  getur	  verið	  af	  öllum	  toga	  og	  hefur	  fjölþætta	  

skilgreiningu.	  Bryceson	  og	  Vuorela	  (2002)	  skilgreina	  þverþjóðlegar	  fjölskyldur	  sem	  

fjölskyldur	  þar	  sem	  fjölskyldumeðlimir	  lifa	  aðskildir	  frá	  hvor	  öðrum	  í	  stuttan	  eða	  lengri	  

tíma	  og	  hafa	  þá	  tengsl	  eða	  samskipti	  þvert	  á	  landamæri	  sín	  á	  milli	  (Bryceson	  og	  Vuorela,	  

2002).	  Einnig	  benda	  þær	  á	  að	  þverþjóðlegar	  fjölskyldur	  geta	  verið	  kjarnafjölskyldur	  sem	  

flutt	  hafa	  búferlaflutningum	  og	  hafið	  nýtt	  líf	  í	  öðru	  landi	  en	  halda	  tengslum	  við	  sín	  

heimalönd	  út	  frá	  siðum,	  venjum	  og	  menningu	  (Bryceson	  og	  Vuorela,	  2002).	  Sumar	  

þverþjóðlegar	  fjölskyldur	  hafa	  upplifað	  stríð	  og	  jafnvel	  verið	  hraktar	  frá	  sínu	  heimalandi	  

og	  hafa	  ekki	  kost	  á	  að	  leita	  til	  baka	  og	  eru	  tilneyddar	  til	  þess	  að	  koma	  sér	  fyrir	  í	  öðru	  landi.	  

Þær	  fjölskyldur	  hafa	  þurft	  að	  standa	  frammi	  fyrir	  miklu	  ofbeldi	  og	  grimmdarlegum	  

fjöldamorðum.	  Þessi	  hópur	  er	  kallaður	  díasporar	  en	  gott	  dæmi	  díaspora	  eru	  til	  dæmis	  

gyðingar	  í	  seinni	  heimsstyrjöldinni	  (Bryceson	  og	  Vuorela,	  2002).	  	  

	   Það	  sem	  gerir	  fjölskyldu	  að	  þverþjóðlegri	  fjölskyldu	  er	  að	  meðlimir	  hennar	  taka	  

þátt	  í	  tveimur	  eða	  fleiri	  samfélögum	  á	  sama	  tíma	  og	  eru	  búsettir	  í	  ólíkum	  þjóðríkjum	  

(Skaptadóttir	  og	  Wojtynska,	  2007).	  Þverþjóðlegar	  fjölskyldur	  geta	  ýmist	  verið	  flóttamenn,	  

díasporar,	  farandverkamenn	  eða	  innflytjendur.	  Þessir	  hópar	  einstaklinga	  eiga	  það	  flest	  

allir	  sameiginlegt	  að	  eiga	  þverþjóðlegar	  fjölskyldur	  eða	  hafa	  þverþjóðleg	  tengsl	  við	  sitt	  

heimaland	  (Bryceson	  og	  Vuorela,	  2002).	  

	   Líkt	  og	  hefur	  komið	  fram	  í	  kaflanum	  hér	  að	  ofan	  eru	  þverþjóðlegar	  fjölskyldur	  ekki	  

nýtt	  fyrirbæri	  því	  fólksflutningar	  hafa	  átt	  sér	  stað	  frá	  örófi	  alda	  en	  rannsóknir	  sem	  beina	  

sjónum	  að	  þverþjóðleika	  og	  þverþjóðlegu	  fjölskyldumynstri	  hafa	  aukist	  mikið.	  Rannsóknir	  

á	  þverþjóðlegum	  fjölskyldum	  spruttu	  út	  frá	  rannsóknum	  á	  þverþjóðleika	  en	  þá	  var	  meira	  

og	  minna	  lögð	  áhersla	  á	  rannsóknir	  á	  menningarlegum	  breytingum	  í	  samfélögum	  og	  nýrri	  

menningarlegri	  blöndun	  (Bryceson	  og	  Vuorela,	  2002).	  Með	  því	  að	  fjalla	  um	  og	  rannsaka	  

þverþjóðlegar	  fjölskyldur	  er	  verið	  að	  sýna	  fram	  á	  það	  hvernig	  einstaklingar	  í	  slíkum	  

aðstæðum	  eru	  partur	  af	  heildinni	  og	  hvernig	  þeir	  viðhalda	  tengslum	  og	  njóta	  góðs	  af	  

trausti	  á	  fjölskylduna	  þó	  fjarri	  hún	  sé.	  Rannsóknir	  á	  þverþjóðlegum	  fjölskyldum	  geta	  

varpað	  ljósi	  á	  hvers	  konar	  áhrif	  þverþjóðlegt	  lífsviðurværi	  og	  líf	  á	  tveimur	  stöðum	  hefur	  á	  

mótun	  sjálfsmynda	  einstaklinga	  (Bryceson	  og	  Vuorela,	  2002).	  

	   Innan	  fólksflutninga	  á	  sér	  stað	  ekki	  einungis	  flutningar	  heldur	  felur	  það	  einnig	  í	  sér	  

þá	  fjölskyldu	  eða	  fjölskyldumeðlimi	  sem	  eftir	  verða	  í	  heimalandinu	  (Levitt	  og	  Glick	  Schiller,	  

2004).	  Það	  sýnir	  fram	  á	  að	  stöðug	  samskipti	  þurfa	  að	  eiga	  sér	  stað	  við	  heimalandið	  þar	  

sem	  regluleg	  samskipti	  foreldra	  við	  börn	  sín	  í	  fjarlægum	  löndum	  er	  límið	  til	  þess	  að	  halda	  

þverþjóðlegum	  fjölskyldum	  gangandi	  (Zentgraf	  og	  Chinchilla,	  2012).	  Levitt	  og	  Glick-‐Schiller	  

(2004)	  taka	  fram	  í	  grein	  sinni	  að	  þó	  svo	  að	  foreldrar	  taki	  þá	  ákvörðun	  að	  flytjast	  á	  brott	  

eru	  börnin	  þeirra	  yfirleitt	  miðpunkturinn	  í	  slíkum	  aðstæðum	  og	  eru	  flutningar	  aftur	  til	  

heimalandsins	  yfirleitt	  þeirra	  vegna.	  Aðskilnaður	  sem	  þessi	  getur	  reynst	  erfiður	  bæði	  fyrir	  

börn	  og	  foreldra	  og	  hefur	  áhrif	  á	  alla	  fjölskylduna.	  	  	  

	  

2.2	  Aðskilnaður	  og	  þverþjóðlegt	  foreldrahlutverk	  

Vinnandi	  foreldrar	  um	  allan	  heim	  eru	  ávallt	  undir	  mikilli	  pressu	  varðandi	  það	  að	  geta	  

haldið	  uppi	  heimili	  og	  séð	  fyrir	  fjölskyldunni.	  Sú	  aðstaða	  hefur	  gert	  það	  að	  verkum	  að	  

margir	  foreldrar	  sjá	  ekki	  aðra	  lausn	  en	  að	  annað	  þeirra	  flytji	  til	  annars	  lands	  frá	  

fjölskyldunni	  og	  heimalandinu	  til	  þess	  að	  afla	  tekna.	  Við	  slíka	  flutninga	  á	  sér	  stað	  ákveðinn	  

aðskilnaður	  innan	  fjölskyldunnar	  sem	  getur	  haft	  mismunandi	  áhrif	  á	  fjölskyldumeðlimi	  

hennar	  (Parrenas,	  2001;	  Bacigalupe	  og	  Lambe,	  2011).	  

	   Aðskilnaður	  einkennir	  stóran	  hluta	  þverþjóðlegra	  fjölskyldna	  vegna	  þess	  að	  það	  

eru	  ávallt	  einhverjir	  sem	  fara	  og	  einhverjir	  sem	  verða	  eftir.	  Þessir	  flutningar	  hafa	  oft	  

bitnað	  mest	  á	  börnunum	  í	  fjölskyldunni.	  Þau	  hafa	  ekki	  val	  um	  það	  hvort	  foreldrar	  eða	  

aðrir	  fjölskyldumeðlimir	  flytji	  á	  brott	  eða	  hvort	  þau	  sjálf	  flytji	  frá	  sínu	  heimalandi,	  vinum,	  

ættingjum,	  tungumáli	  og	  menningu	  (Nobles,	  2011).	  Þó	  svo	  að	  slíkur	  aðskilnaður	  bitni	  hvað	  

mest	  á	  börnunum	  þá	  hefur	  hann	  einnig	  mikil	  áhrif	  á	  þá	  foreldra	  sem	  yfirgefa	  (Parrenas,	  

2001).	  Ástæður	  slíks	  aðskilnaðar	  milli	  foreldra	  og	  barna	  geta	  verið	  mismunandi	  og	  erfitt	  

getur	  reynst	  að	  taka	  börnin	  með	  til	  nýja	  landsins	  (Mazzucato	  og	  Schans,	  2011).	  	  

	   Aðskilnaður	  innan	  fjölskyldu	  sem	  viðfangsefni	  hefur	  verið	  rannsakað	  en	  þá	  yfirleitt	  

skoðað	  út	  frá	  skilnaði	  eða	  sambandsslitum	  foreldra.	  Er	  það	  því	  nýtt	  af	  nálinni	  að	  rannsaka	  

innflytjendur	  og	  þann	  aðskilnað	  sem	  átt	  hefur	  sér	  stað	  við	  þverþjóðlegt	  lífsviðurværi,	  þar	  

sem	  foreldrar	  flytja	  á	  brott	  til	  þess	  að	  vinna	  (Mazzucato	  og	  Schans,	  2011).	  Nobles	  (2011)	  

vill	  líkja	  þessum	  tveimur	  aðskilnuðum	  saman	  því	  afleiðingar	  þeirra	  vísa	  í	  sömu	  átt,	  þar	  sem	  

börn	  geta	  í	  báðum	  tilfellum	  upplifað	  höfnun	  og	  hlotið	  tilfinningalegan	  skaða.	  	  

	   Þverþjóðlegar	  fjölskyldur	  eru	  fjölbreytilegur	  hópur	  meðal	  annars	  vegna	  þess	  að	  

það	  er	  misjafnt	  hver	  fer	  og	  hverjir	  verða	  eftir.	  Þá	  er	  átt	  við	  einstaklinga	  sem	  skilið	  hafa	  

börn	  sín	  og	  maka	  eftir	  í	  heimalandinu,	  eða	  jafnvel	  aldraða	  foreldra,	  í	  þeim	  tilgangi	  að	  afla	  

tekna	  fyrir	  fjölskylduna	  (Skaptadóttir	  og	  Wojtynska,	  2007).	  Með	  augljósum	  áhrifum	  

þverþjóðleika	  hefur	  það	  sýnt	  fram	  á	  að	  fjölskyldan	  er	  uppistaða	  efnahags	  heimilisins	  og	  

það	  er	  þörf	  fyrir	  því	  að	  vinna	  fyrir	  fjölskyldunni	  og	  ef	  ekki	  er	  hægt	  að	  ná	  endum	  saman	  í	  

sínu	  heimalandi	  verður	  fólk	  augljóslega	  að	  leita	  annað	  (Baldassar	  og	  Merla,	  2014).	  	  

Þessir	  innflytjendur	  vinna	  þá	  oftast	  mikið	  og	  senda	  hluta	  af	  mánaðarlaunum	  sínum	  heim	  

fyrir	  uppihaldi	  og	  menntun	  barna	  sinna	  og/eða	  sjúkrakostnaði	  aldraðra	  foreldra.	  Þessir	  

einstaklingar	  réttlæta	  þessa	  ákvörðun	  oftast	  með	  því	  að	  þetta	  sé	  fjölskyldunni	  fyrir	  bestu	  

(Zentgraf	  og	  Chinchilla,	  2012).	  Rannsóknir	  hafa	  sýnt	  fram	  á	  að	  þeir	  innflytjendur	  sem	  skilið	  

hafa	  eftir	  sig	  fjölskyldu	  í	  upprunalandinu	  reyna	  eftir	  fremsta	  megni	  að	  ferðast	  fram	  og	  til	  

baka,	  en	  ókosturinn	  er	  að	  það	  liggur	  mikill	  kostnaður	  í	  því	  ferðalagi.	  Hafa	  símasambönd	  þá	  

einnig	  verið	  nýtt	  til	  þess	  að	  halda	  sambandi	  við	  ættingja	  en	  kostnaðurinn	  getur	  einnig	  

verið	  mikill	  þegar	  kemur	  að	  símreikningi	  (Skaptadóttir	  og	  Wojtynska,	  2007).	  Með	  tilkomu	  

Internetsins	  og	  tölvuforritum	  á	  borð	  við	  Skype	  og	  Viber	  er	  búið	  að	  opna	  nýja	  gátt	  fyrir	  

innflytjendur	  og	  fjölskyldur	  þeirra	  en	  ókosturinn	  er	  sá	  að	  margir	  hafa	  ekki	  efni	  á	  tækjum	  á	  

borð	  við	  tölvu,	  spjaldtölvu	  eða	  snjallsíma	  til	  þess	  að	  geta	  viðhaldið	  þessum	  tengslum.	  

Tækni	  á	  við	  þessa	  hefur	  auðveldað	  þverþjóðlegum	  foreldrum	  að	  viðhalda	  ákveðnum	  

félags-‐	  og	  tilfinningatengslum	  við	  börn	  sín	  og	  að	  sinna	  þverþjóðlegu	  foreldrahlutverki	  

(David	  Miller,	  2011).	  

	   Þó	  svo	  að	  rannsóknir	  á	  fólksflutningum	  snúist	  meira	  og	  minna	  um	  efnahag	  og	  

aðstæður	  fjölskyldna	  þá	  gleymist	  oft	  sú	  staðreynd	  sem	  snýr	  að	  velferð	  og	  vellíðan	  

fjölskyldumeðlima	  sem	  lifa	  í	  sitthvoru	  lagi.	  Líta	  má	  á	  að	  börnin	  fái	  góðan	  efnahagslegan	  

stuðning	  en	  geti	  aftur	  á	  móti	  þjáðst	  tilfinningalega	  og	  jafnvel	  hlotið	  andlegan	  skaða	  

(Mazzucato	  og	  Schans,	  2011).	  Samkvæmt	  skýrslum	  frá	  stofnunum	  líkt	  og	  Barnaheill	  og	  

Unicef	  kemur	  fram	  að	  25%	  barna	  í	  löndum	  sem	  innflytjendur	  koma	  frá	  eiga	  börnin	  

allavega	  eitt	  foreldri	  sem	  lifir	  og	  vinnur	  í	  öðru	  landi	  (Mazzucato	  og	  Schans,	  2011).	  

Þverþjóðleg	  samskipti	  eiga	  sér	  stað	  milli	  foreldra	  og	  barna	  en	  vilja	  þær	  Zentgraf	  og	  

Chinchilla	  (2012)	  meina	  að	  samband	  þeirra	  verði	  ekki	  það	  sama	  og	  ef	  foreldrarnir	  væru	  til	  

staðar.	  Foreldrar	  sjá	  oft	  ekki	  þann	  ókost	  við	  það	  að	  vera	  aðskilin	  börnum	  sínum	  og	  leggja	  

þar	  af	  leiðandi	  ábyrgð	  á	  fjarskyldari	  fjölskyldumeðlimi.	  Þessir	  aðstandendur	  lúta	  þeirri	  

stöðu	  að	  vera	  umönnunaraðili	  (e.	  caregivers)	  og	  taka	  ákveðna	  uppeldisábyrgð	  í	  sínar	  

hendur.	  Umönnunaraðilinn	  er	  í	  flestum	  tilvikum	  amma	  eða	  frænka	  en	  getur	  þó	  í	  sumum	  

tilfellum	  verið	  einstaklingur	  sem	  er	  ekki	  blóðskyldur	  fjölskyldunni	  t.d.	  vinafólk	  (Mazzucato	  

og	  Schans,	  2011).	  Slíkum	  foreldrum	  finnst	  mikilvægara	  að	  geta	  framfleytt	  fjölskyldunni	  

heldur	  en	  að	  vera	  til	  staðar	  fyrir	  börnin	  sín	  líkt	  og	  í	  skilgreiningu	  um	  staðlaða	  fjölskyldu.	  

Þessir	  foreldrar	  standa	  frammi	  fyrir	  því	  að	  velja	  og	  hafna.	  Í	  þessum	  tilfellum	  þverþjóðlegra	  

fjölskyldna	  gera	  foreldrar	  sér	  ekki	  grein	  fyrir	  því	  hvaða	  áhrif	  slíkur	  aðskilnaður	  getur	  haft	  á	  

börnin	  sálfræðilega	  og	  félagslega	  séð	  (Zentgraf	  og	  Chinchilla,	  2012).	  	  

	   Rannsóknir	  á	  afbrotahegðun	  hafa	  sýnt	  fram	  á	  að	  einstaklingar	  sem	  koma	  frá	  

brotnum	  heimilum	  eða	  brotnum	  fjölskyldum	  eiga	  það	  til	  að	  leiðast	  frekar	  út	  í	  afbrot	  eða	  

neyslu	  fíkniefna	  (Criminology,	  2012).	  Fjölskyldumynstur	  þeirra	  fjölskyldna	  sem	  lifa	  

þverþjóðlegu	  líferni	  hafa	  oft	  ekki	  sama	  félagslega	  taumhald	  og	  þær	  fjölskyldur	  sem	  eru	  

ekki	  þverþjóðlegar.	  Ber	  þá	  að	  nefna	  að	  í	  rannsókn	  Zentgraf	  og	  Chinchilla	  (2012)	  var	  sýnt	  

fram	  á	  að	  ýmis	  félagsleg	  vandamál	  samfélagsins	  var	  hægt	  að	  rekja	  til	  foreldra	  sem	  reyndu	  

að	  ala	  upp	  börnin	  sín	  með	  þverþjóðlegu	  foreldrahlutverki.	  Er	  þá	  átt	  við	  að	  lifa	  í	  einu	  landi	  

og	  reyna	  að	  ala	  upp	  barn	  og	  viðhalda	  fjölskyldu	  í	  öðru	  landi	  (Zentgraf	  og	  Chinchilla,	  2012).	  

Það	  hefur	  reynst	  mjög	  erfitt	  fyrir	  foreldra	  að	  flytja	  til	  annars	  lands	  til	  þess	  að	  vinna	  og	  

skilja	  börnin	  og	  fjölskylduna	  eftir.	  Þessi	  ákvörðun	  er	  ekki	  létt	  og	  þarf	  mikla	  umhugsun	  áður	  

en	  hún	  er	  tekin.	  Vert	  er	  að	  benda	  á	  að	  því	  betur	  sem	  móðir	  undirbýr	  barnið	  sitt	  undir	  það	  

að	  aðskiljast	  til	  lengri	  tíma	  því	  minni	  tilfinningalegum	  skaða	  mun	  barnið	  verða	  fyrir	  og	  

mun	  ekki	  þykja	  það	  hafa	  verið	  „skilið	  eftir“.	  Vert	  er	  þó	  að	  nefna	  að	  ekki	  sé	  hægt	  að	  alhæfa	  

þessi	  félagslegu	  einkenni	  barna	  um	  aðskilnað	  vegna	  þess	  að	  til	  eru	  ríki	  og	  samfélög	  þar	  

sem	  menningin	  býður	  upp	  á	  hefð	  fólksflutninga	  frá	  landinu	  og	  telst	  fullkomlega	  eðlilegur	  

hlutur	  (Zentgraf	  og	  Chinchilla,	  2012).	  

	   Í	  rannsókn	  Dreby	  (2006)	  á	  meðal	  feðra	  og	  mæðra	  í	  Mexíkó	  sem	  höfðu	  farið	  til	  

Bandaríkjanna	  í	  leit	  að	  vinnu	  komst	  hún	  að	  því	  að	  misjafnt	  var	  það	  sem	  áhyggjur	  

foreldranna	  snerust	  um	  (Dreby,	  2006).	  Í	  Mexíkó	  eru	  feður	  skilgreindir	  sem	  höfuð	  

heimilisins	  sem	  skaffar	  peninga	  til	  þess	  að	  halda	  því	  gangandi.	  Hefur	  það	  þá	  sýnt	  fram	  á	  að	  

samband	  milli	  feðra	  og	  barna	  er	  öðruvísi	  en	  milli	  mæðra	  og	  barna	  og	  áherslurnar	  aðrar.	  

Svo	  virtist	  vera	  að	  þverþjóðleg	  tengsl	  mæðra	  við	  börnin	  væru	  mikil	  með	  bréfsendingum,	  

símum	  og	  vídeóupptökum.	  Feðrum	  þótti	  mun	  mikilvægara	  að	  senda	  peninga	  heim	  svo	  að	  

börnin	  kæmust	  af	  fremur	  en	  að	  viðhalda	  tilfinningalegum	  tengslum.	  Samkvæmt	  þeim	  

börnum	  sem	  rætt	  var	  við	  kom	  í	  ljós	  að	  þau	  fundu	  ekki	  fyrir	  þessum	  peningasendingum	  en	  

þau	  fundu	  meira	  fyrir	  því	  þegar	  foreldrar	  þeirra	  höfðu	  samband	  í	  gegnum	  síma,	  bréf	  eða	  

þess	  háttar	  (Dreby,	  2006;	  Zentgraf	  og	  Chinchilla,	  2012).	  Abrego	  (2009)	  gerði	  einnig	  

rannsókn	  á	  aðskilnaði	  hjá	  innflytjendum	  sem	  fluttust	  frá	  El	  Salvador	  til	  Bandaríkjanna	  til	  

þess	  að	  vinna.	  Komst	  hann	  að	  því	  að	  þær	  fjölskyldur	  þar	  sem	  móðirin	  yfirgaf	  heimilið	  til	  að	  

vinna	  erlendis	  voru	  oftast	  betur	  fjárhagslega	  staddar	  en	  þegar	  faðirinn	  yfirgaf.	  Ástæðan	  lá	  

í	  því	  að	  fórnin	  fyrir	  mæður	  var	  talin	  mun	  meiri	  þegar	  þær	  yfirgefa	  börnin,	  þeim	  finnst	  þær	  

mun	  meira	  bundnar	  því	  að	  senda	  mikið	  af	  tekjum	  sínum	  heim	  til	  þess	  að	  friða	  samviskuna.	  

Einnig	  sýndi	  sama	  rannsókn	  að	  mun	  fleiri	  tilvik	  barna	  sýndu	  tilfinningaleg	  vandamál	  þegar	  

móðir	  yfirgaf	  fjölskylduna	  fremur	  en	  þegar	  faðir	  yfirgaf	  fjölskylduna	  (Abrego,	  2009).	  	  

	   Líkt	  og	  fram	  hefur	  komið	  hefur	  aðskilnaður	  foreldra	  og	  barna	  töluverð	  áhrif	  á	  

fjölskyldulífið.	  Börnin	  verða	  oftast	  fyrir	  barðinu	  en	  hefur	  þetta	  einnig	  gríðarleg	  áhrif	  á	  

foreldrana.	  Í	  rannsókn	  Parreñas	  (2001)	  á	  þverþjóðlegu	  heimilishaldi	  hjá	  filippseyskum	  

mæðrum	  bendir	  hún	  á	  að	  þeir	  foreldrar	  sem	  hafa	  þurft	  að	  yfirgefa	  börnin	  sín	  í	  

heimalandinu	  til	  þess	  að	  vinna	  glíma	  oft	  við	  tilfinningar	  líkt	  og	  sektarkennd,	  einmanaleika,	  

kvíða,	  vonleysi	  og	  missi.	  Mæðrum	  finnst	  þær	  missa	  mikið	  úr	  lífi	  barna	  sinna	  þegar	  þær	  

fara	  á	  brott	  og	  getur	  slíkur	  aðskilnaður	  farið	  upp	  í	  allt	  að	  16	  ár.	  Þykir	  þeim	  börnin	  

skyndilega	  vera	  orðnir	  unglingar	  og	  jafnvel	  fullorðin	  þegar	  þær	  koma	  til	  baka	  (Parreñas,	  

2001).	  Þverþjóðlegir	  foreldrar	  eiga	  oft	  í	  vandræðum	  með	  þessi	  þverþjóðlegu	  tengsl	  og	  

aðskilnað	  en	  þeir	  geta	  alltaf	  á	  einhvern	  máta	  réttlætt	  þetta	  fyrir	  sér	  vegna	  

peningasendinga	  og	  fjárhagsins	  sem	  þeir	  geta	  boðið	  upp	  á.	  Þeir	  eiga	  það	  til	  að	  senda	  

börnum	  sínum	  mikið	  af	  efnislegum	  gjöfum	  vegna	  þess	  að	  þeim	  finnst	  þeir	  ekki	  hafa	  verið	  

til	  staðar	  fyrir	  börnin.	  Réttlæta	  þeir	  því	  yfirleitt	  ákvörðunina	  um	  að	  yfirgefa	  út	  frá	  því	  

efnahagslega	  ástandi	  sem	  ríkir	  heima	  fyrir	  (Parrenas,	  2001).	  	  

	   Eins	  auðvelt	  og	  það	  er	  að	  kenna	  innflytjendum	  um	  félagsleg	  vandamál	  þá	  eru	  

foreldrar	  sem	  flytja	  á	  brott	  til	  þess	  að	  vinna	  sérlega	  gagnrýndir	  af	  samfélaginu	  fyrir	  að	  

brjóta	  niður	  þá	  staðalímynd	  að	  hinni	  fullkomnu	  fjölskyldu.	  Mismunandi	  menningarleg	  

viðmið	  sem	  snúa	  að	  fjölskyldunni	  eru	  til	  staðar	  á	  mismunandi	  stöðum	  um	  allan	  heim.	  Því	  

má	  ekki	  áætla	  að	  kjarnafjölskyldur	  séu	  besti	  kosturinn	  fyrir	  allar	  fjölskyldur	  og	  mikilvægt	  

að	  taka	  til	  greina	  að	  ekki	  allar	  fjölskyldur	  sem	  eru	  aðskildar	  eru	  með	  það	  markmið	  að	  

sameinast	  á	  ný	  (Olwig	  og	  Sørensen,	  2002).	  

	   Líkt	  og	  Mazzucato	  og	  Schans	  (2011)	  benda	  á	  þá	  snúast	  rannsóknir	  um	  

þverþjóðlegar	  fjölskyldur	  mikið	  um	  hreyfanleika,	  samskipti	  og	  að	  viðhalda	  tengslum	  og	  á	  

það	  til	  að	  gleymast	  að	  fjalla	  um	  aðskilnað	  innan	  fjölskyldunnar.	  Börnin	  eru	  stór	  partur	  af	  

þessum	  aðskilnaði	  og	  þarf	  að	  hugsa	  um	  velferð	  þeirra.	  Sýnir	  það	  hversu	  mikið	  það	  er	  þörf	  

fyrir	  frekari	  rannsóknir	  á	  velferð	  barna	  í	  þessari	  stöðu	  líkt	  og	  hvaða	  afleiðingar	  það	  getur	  

haft	  í	  för	  með	  sér	  að	  lifa	  við	  þverþjóðlegt	  lífsviðurværi.	  Börn	  eru	  viðkvæmur	  hópur	  sem	  er	  

bundinn	  foreldrum	  til	  18	  ára	  aldurs	  og	  getur	  slíkur	  aðskilnaður	  haft	  mikil	  áhrif	  á	  þau	  

andlega	  sem	  og	  félagslega.	  

	  

2.3	  Líf	  á	  tveimur	  stöðum	  samtímis	  	  

Innan	  mannfræðinnar	  hefur	  það	  þótt	  áhugavert	  að	  skoða	  hugtakið	  staður	  (e.	  place).	  

Hugmyndin	  um	  stað	  fer	  sífellt	  að	  verða	  meira	  og	  meira	  krefjandi	  þegar	  hið	  hnattræna	  og	  

þverþjóðlega	  er	  orðið	  hluti	  af	  okkar	  daglega	  lífi.	  Sú	  hugmynd	  um	  að	  menning	  sé	  á	  einum	  

stað	  fyrir	  sig	  þar	  sem	  fólk	  býr	  og	  deilir	  sameiginlegum	  þáttum,	  og	  er	  bundið	  ákveðnum	  

samhug,	  er	  alls	  ekki	  svo	  einföld.	  Það	  er	  orðið	  vinsælt	  innan	  fræðanna	  að	  fjalla	  um	  

sambandið	  á	  milli	  menningar,	  staðar	  og	  því	  að	  „tilheyra“	  (e.	  belonging)	  ákveðnum	  stað	  

eða	  hópi	  (Skaptadóttir	  og	  Wojtynska,	  2008).	  Í	  dag	  er	  mikið	  verið	  að	  skoða	  flæði	  fólks	  á	  

milli	  heimshluta	  og	  hvernig	  fólk	  getur	  tengst	  fleiri	  en	  einum	  stað	  eða	  þjóðerni	  í	  einu.	  

Hugtök	  á	  borð	  við	  þverþjóðleika,	  búferlaflutninga	  á	  milli	  landa	  (e.	  transmigration)	  og	  

translocality	  eru	  notuð	  til	  þess	  að	  útskýra	  þetta	  flæði.	  Rannsóknir	  hafa	  sýnt	  að	  fólk	  flytjist	  

ekki	  bara	  búferlum	  til	  að	  skapa	  sér	  sjálfu	  nýtt	  líf	  heldur	  líka	  til	  að	  bæta	  líf	  fjölskyldu	  sinnar	  

sem	  býr	  og	  varð	  eftir	  í	  heimalandinu.	  Þegar	  fjallað	  er	  um	  hugtakið	  staður	  í	  þverþjóðlegum	  

tilgangi	  hafa	  fræðimenn	  stundum	  notast	  við	  hugtak	  á	  borð	  við	  translocal	  rými	  eða	  

translocality.	  Translocal	  rými	  er	  það	  rými	  sem	  einstaklingar	  hafa	  skapað	  sér	  í	  sínu	  daglega	  

lífi	  þegar	  lifað	  er	  á	  tveim	  stöðum	  samtímis.	  Einstaklingar	  upplifa	  svokallað	  translocal	  rými	  

sem	  ákveðið	  félagslegt	  svið	  þar	  sem	  fjölþjóðlegar	  venjur	  eiga	  sér	  stað.	  Hugtakið	  staður	  er	  

tiltölulega	  nýtt	  rannsóknarviðfangsefni	  og	  því	  sífellt	  í	  endurbyggingu	  eftir	  tíma	  og	  rúmi	  

hverju	  sinni	  (Núnez-‐madrazo,	  2007).	  

	   Fræðimenn	  í	  dag	  hafa	  mikinn	  áhuga	  á	  því	  hvaða	  áhrif	  það	  hefur	  á	  fólk	  að	  vera	  

þátttakendur	  á	  tveimur	  eða	  fleiri	  stöðum	  í	  einu	  og	  hvaða	  áhrif	  það	  hefur	  á	  sjálfsmynd	  

fólks	  og	  upplifunina	  að	  tilheyra	  einhverjum	  ákveðnum	  stað	  (Skaptadóttir	  og	  Wojtynska,	  

2008).	  Samkvæmt	  Vertovec	  (2004)	  hefur	  það	  aldrei	  verið	  jafn	  auðvelt	  eins	  og	  í	  dag	  að	  

tilheyra	  fleiri	  en	  einum	  stað	  og	  er	  þá	  átt	  við	  þátttöku	  í	  nýja	  samfélaginu	  og	  í	  samfélagi	  

heimalandsins,	  en	  er	  það	  vegna	  framþróunar	  í	  tækni	  og	  auknu	  upplýsingaflæði	  milli	  landa	  

(Vertovec,	  2004).	  	  

	   Þegar	  tekið	  er	  þátt	  í	  líferni	  á	  tveim	  stöðum	  samtímis	  	  eiga	  einstaklingar	  það	  til	  að	  

lifa	  í	  einu	  landi,	  vinna	  og	  borga	  skatta	  án	  þess	  í	  raun	  að	  samblandast	  menningunni	  sem	  á	  

sér	  stað	  í	  því	  landi.	  Þessir	  einstaklingar	  viðhalda	  tengslum	  við	  sitt	  heimaland	  og	  menningu	  

með	  þverþjóðlegum	  hætti	  (Eriksen,	  2010).	  Er	  þar	  með	  ekki	  sagt	  að	  þessir	  einstaklingar	  vilji	  

ekki	  samblandast	  heldur	  fremur	  að	  þeir	  eiga	  mun	  erfiðara	  með	  það	  og	  eiga	  meira	  

sameiginlegt	  með	  samlöndum	  sínum	  og	  finnst	  betra	  að	  viðhalda	  þá	  fremur	  

þverþjóðlegum	  samböndum	  og	  tengslum.	  Sumir	  vilja	  einfaldlega	  meina	  að	  þeir	  tilheyri	  

báðum	  stöðum	  samtímis	  á	  ólíkan	  hátt	  en	  aðrir	  vilja	  meina	  að	  þeir	  taki	  þátt	  á	  einum	  stað	  

en	  tilheyri	  öðrum	  samtímis	  (Skaptadóttir,	  2010	  A).	  Líkt	  og	  Unnur	  Dís	  Skaptadóttir	  og	  Anna	  

Wojtynska	  benda	  á	  í	  rannsókn	  sinni	  á	  innflytjendum	  á	  Íslandi	  þá	  skiptir	  það	  miklu	  máli	  

fyrir	  þátttakendur	  í	  rannsóknum	  þeirra	  að	  fara	  á	  sínar	  heimaslóðir	  til	  þess	  að	  byggja	  sér	  

félagslega	  stöðu	  og	  sjálfsmynd	  (Skaptadóttir	  og	  Wojtynska,	  2007).	  	  

	   Sumir	  fræðimenn	  vilja	  meina	  að	  það	  sé	  gert	  of	  mikið	  úr	  þverþjóðlegu	  líferni	  og	  vilja	  

einnig	  benda	  á	  þá	  einstaklinga	  sem	  vilja	  taka	  þátt	  í	  nýju	  samfélagi	  og	  vilja	  þar	  af	  leiðandi	  

falla	  inn	  í	  hópinn	  og	  halda	  litlu	  sem	  engu	  sambandi	  við	  upprunaland.	  Segja	  þeir	  þá	  of	  mikla	  

áherslu	  lagða	  á	  þá	  staðhæfingu	  að	  innflytjendur	  séu	  uppteknir	  af	  upprunalandinu	  (Nagel,	  

2002).	  Líkt	  og	  Bryceson	  og	  Vuorela	  (2002)	  taka	  fram	  í	  bók	  sinni	  þá	  eru	  það	  sumar	  

fjölskyldur	  sem	  setjast	  að	  í	  öðrum	  löndum	  og	  blandast	  vel	  því	  samfélagi	  sem	  þær	  setjast	  

að	  í	  en	  aðrar	  blandast	  illa.	  Þær	  fjölskyldur	  sem	  aðlagast	  illa	  eiga	  það	  til	  að	  sækjast	  frekar	  í	  

fjölskyldur	  sem	  eiga	  sameiginlegan	  uppruna	  eða	  heimaland.	  En	  til	  eru	  fjölskyldur	  sem	  

reyna	  eftir	  fremsta	  megni	  að	  forðast	  að	  umgangast	  fólk	  af	  sama	  uppruna	  vegna	  þess	  að	  

þeim	  finnst	  þær	  eiga	  meira	  sameiginlegt	  með	  fjölskyldum	  sem	  eru	  til	  dæmis	  með	  sömu	  

fjárhagslegu	  innkomu	  og	  eru	  öruggari	  með	  að	  tala	  mörg	  	  tungumál.	  Í	  tilfellum	  þar	  sem	  

einstaklingar	  koma	  tilneyddir	  í	  eitt	  þjóðríki	  frá	  sínum	  heimahögum	  vilja	  þeir	  helst	  hafa	  

sem	  mest	  samskipti	  við	  einstaklinga	  eða	  fjölskyldur	  sem	  eru	  frá	  sama	  heimalandi.	  Oft	  og	  

tíðum	  getur	  það	  reynst	  erfitt	  fyrir	  innflytjendur	  ákveðins	  þjóðríkis	  að	  komast	  inn	  í	  það	  

samfélag	  sem	  það	  flytur	  til	  en	  það	  getur	  verið	  vegna	  tungumálaörðugleika	  eða	  mikils	  

menningarlegs	  muns	  (Bryceson	  og	  Vuorela,	  2002).	  

2.4 Peningasendingar 
Peningar	  eru	  slungið	  fyrirbæri,	  þar	  sem	  ekki	  eru	  til	  peningar	  þar	  er	  erfitt	  að	  komast	  af.	  

Lífið	  snýst	  meira	  og	  minna	  um	  það	  að	  afla	  sér	  tekna	  og	  að	  geta	  séð	  fyrir	  sér	  og	  

fjölskyldunni.	  Þess	  staðar	  sem	  hægt	  er	  að	  afla	  sér	  tekna	  vilja	  sem	  flestir	  flytja	  til	  sem	  ekki	  

ná	  endum	  saman	  heima	  fyrir.	  Ein	  helsta	  ástæða	  fólksflutninga	  snýr	  að	  peningum	  og	  

tekjum.	  Það	  sem	  fylgir	  þverþjóðlegum	  fjölskyldum	  oft	  er	  efnahagur	  og	  efnahagsleg	  staða	  í	  

heimalandinu.	  Þverþjóðlegar	  fjölskyldur	  stýrast	  meira	  og	  minna	  af	  fjárhag	  og	  eiga	  sér	  stað	  

þar	  af	  leiðandi	  tíðar	  peningasendingar	  (e.	  remittance)	  á	  milli	  landa.	  Peningasendingar	  eru	  

því	  stór	  hluti	  tekna	  þeirra	  innfluttu	  sem	  þeir	  senda	  til	  ýmissa	  nota	  í	  heimalandinu	  (Mahon-‐

santos,	  2010;	  	  Lowell,	  2002).	  Flestar	  peningasendingar	  byrja	  ekki	  fyrr	  en	  einstaklingar	  hafa	  

náð	  að	  setjast	  	  almennilega	  að.	  Fyrst	  um	  sinn	  eru	  upphæðirnar	  yfirleitt	  ekki	  háar	  en	  verða	  

hærri	  með	  tímanum	  þegar	  einstaklingur	  er	  kominn	  með	  fasta	  vinnu	  og	  reglulegar	  tekjur	  

(Cohen,	  2011).	  Ástæða	  þessara	  peningasendinga	  hjá	  flestum	  er	  vegna	  skulda	  sem	  þarf	  að	  

borga	  í	  heimalandinu	  eða	  til	  að	  halda	  uppi	  heimili	  og	  fjölskyldu.	  Stór	  hluti	  kostnaðar	  

samanstendur	  yfirleitt	  af	  skuldum,	  uppihaldi	  og	  lækniskostnaði	  svo	  eitthvað	  sé	  nefnt	  

(Baldassar	  og	  Merla,	  2014).	  Miklar	  breytingar	  hafa	  orðið	  á	  peningaflutningum	  í	  gegnum	  

tíðina	  og	  er	  það	  mun	  auðveldara	  og	  öruggara	  að	  koma	  peningum	  á	  milli	  landa.	  	  Á	  árum	  

áður	  fóru	  fjármagnsflutningar	  meira	  og	  minna	  fram	  í	  gegnum	  ættingja	  og	  vini	  sem	  

ferðuðust	  á	  milli	  heimalandsins	  og	  nýja	  landsins.	  Mikla	  áhættu	  var	  verið	  að	  taka	  því	  

ferðalagið	  gat	  verið	  langt	  og	  ábyrgðin	  mikil	  á	  þeim	  sem	  bar	  háar	  upphæðir	  af	  peningum	  

(Terry,	  2004).	  Peningasendingar	  sem	  eiga	  sér	  stað	  í	  dag	  fara	  flestar	  fram	  með	  rafrænum	  

hætti.	  Ýmis	  þjónusta	  er	  í	  boði	  nú	  til	  dags	  og	  má	  þar	  á	  meðal	  nefna	  MoneyGram	  Ltd.	  hjá	  

Íslandspósti	  og	  Wester	  Union	  sem	  Landsbankinn	  býður	  upp	  á.	  Þessi	  þjónusta	  gefur	  kost	  á	  

að	  geta	  flutt	  háar	  upphæðir	  á	  milli	  allt	  að	  200	  ríkja	  og	  afgreiðslutíminn	  er	  einungis	  10	  

mínútur.	  Er	  þó	  vert	  að	  benda	  á	  að	  þjónustu	  á	  borð	  við	  þessa	  fylgir	  yfirleitt	  aukakostnaður	  

á	  við	  þjónustugjöld	  sem	  stofnanir	  sem	  þessar	  taka	  að	  sér	  (Postur.is,	  landsbankinn.is).	  

	   	  Mikilvægi	  rannsókna	  á	  peningasendingum	  hefur	  aukist	  með	  tímanum	  þegar	  

kemur	  að	  hnattrænum	  áhrifum	  (Mahon-‐santos,	  2010).	  OECD	  eða	  The	  Organisation	  for	  

Economic	  Co-‐operation	  and	  Development	  hafa	  gefið	  út	  að	  um	  126	  milljarðar	  dollara	  hafi	  

flætt	  á	  milli	  landa	  heims	  árið	  2005	  út	  frá	  peningasendingum	  (Cohen,	  2011).	  Í	  fyrri	  

rannsóknum	  á	  peningasendingum	  hafa	  rannsakendur	  aðallega	  beint	  athygli	  að	  háum	  

upphæðum	  sem	  fólk	  sendir	  til	  heimalands	  síns,	  en	  samt	  sem	  áður	  eru	  tilvik	  um	  

einstaklinga	  sem	  senda	  aðeins	  smávegis	  eða	  nánast	  ekkert	  (Cohen,	  2011).	  	  

Lowell	  (2002)	  skiptir	  peningasendingum	  í	  þrjá	  meginflokka	  í	  alþjóðlegu	  samhengi	  sem	  snýr	  

að	  greiðanda	  og	  þau	  not	  fyrir	  peningana.	  Í	  fyrsta	  lagi	  talar	  hann	  um	  peningasendingar	  

innan	  fjölskyldunnar.	  Það	  eru	  peningar	  sem	  sendir	  eru	  frá	  brottflutta	  

fjölskyldumeðlimnum	  til	  ættingjanna	  í	  heimalandinu.	  Þessir	  peningar	  eru	  ætlaðir	  til	  þess	  

að	  borga	  skuldir	  og	  ná	  endum	  saman.	  Í	  öðru	  lagi	  eru	  það	  peningasendingar	  sem	  notaðar	  

eru	  til	  fjárfestingar	  í	  ákveðnum	  verkefnum.	  Þá	  er	  átt	  við	  að	  peningarnir	  séu	  notaðir	  í	  

verkefni	  sem	  eiga	  að	  auka	  innkomu	  og	  minnka	  fátæktina	  í	  upprunalandinu.	  Dæmi	  um	  

þetta	  er	  þegar	  verið	  er	  að	  safna	  fyrir	  íbúð,	  húsum	  eða	  jafnvel	  jörð	  í	  upprunalandinu	  og	  

senda	  peninga	  heim	  til	  þess	  að	  borga	  það	  niður.	  Í	  síðasta	  lagi	  eru	  til	  peningasendingar	  sem	  

ætlaðar	  eru	  til	  að	  endurbyggja	  samfélag.	  Þá	  er	  átt	  við	  að	  innflytjendur	  í	  ákveðnu	  landi	  

hópi	  sig	  saman	  til	  þess	  að	  safna	  fjármagni	  til	  uppbyggingar	  á	  ýmislegu	  félagslegu	  í	  

samfélagi	  þeirra	  í	  heimalandinu	  (Lowell,	  2002).	  	  	  	  

	   Nú	  snúast	  þessar	  peningasendingar	  ekki	  aðeins	  um	  flæði	  fjármagns	  þvert	  yfir	  

landamæri	  heldur	  geta	  þær	  styrkt	  efnahag	  landsins	  sem	  það	  flæðir	  inn	  í	  og	  getur	  það	  

reynst	  ábatasamt	  fyrir	  þau	  lönd	  sem	  ekki	  hafa	  næg	  tækifæri	  fyrir	  sitt	  heimafólk.	  Áhrif	  

greiðslusendinga	  til	  langtíma	  eru	  því	  misjöfn.	  Í	  löndum	  á	  við	  Brasilíu,	  El	  Salvador	  og	  

Tyrkland	  vilja	  stjórnvöld	  meina	  að	  áhrifin	  hafi	  verið	  jákvæð.	  Þessi	  ríki	  líta	  á	  

peningasendingar	  sem	  fjárfestingu	  ríkisins	  og	  stuðning	  við	  ríkisstjórnina	  og	  byggðarþróun	  

og	  vilja	  þeir	  meina	  að	  þetta	  fjármagn	  sem	  flæðir	  inn	  í	  landið	  geti	  hjálpað	  til	  í	  

efnahagskreppu.	  Einnig	  telja	  þeir	  að	  það	  styrkir	  efnahagslega	  framþróun	  ríkjanna	  og	  þá	  

sérstaklega	  á	  erfiðum	  tímum	  (Cohen,	  2011).	  Þó	  svo	  að	  það	  kunni	  að	  vera	  gott	  fyrir	  

fjölskylduna	  að	  fá	  peningasendingar	  getur	  það	  einnig	  verið	  mjög	  slæmt	  fyrir	  þjóðfélagið	  

sem	  búið	  er	  í	  (Mahon-‐santos,	  2010).	  Því	  er	  hægt	  að	  álykta	  að	  ekki	  séu	  allar	  

peningasendingar	  sem	  hafa	  jákvæð	  áhrif	  og	  getur	  þess	  vegna	  ójöfnuður	  myndast.	  

Sendingar	  sem	  þessar	  geta	  leyst	  af	  hólmi	  svæðisbundnar	  innkomur	  og	  aukið	  staðbundinn	  

ójöfnuð,	  valdið	  verðbólgu	  sem	  og	  fleiri	  slæmum	  hlutum	  innan	  samfélaga	  (Vertovec,	  

2009).	  Sum	  samfélög	  hafa	  því	  reitt	  sig	  á	  brottflutta	  fjölskyldumeðlimi	  og	  vandamenn	  til	  

þess	  að	  jafnvægi	  haldist	  innan	  hagkerfisins	  (Cohen,	  2011).	  Slík	  samfélög	  kallast	  

þverþjóðleg	  samfélög	  (e.	  transnational	  comunities)	  en	  það	  eru	  samfélög	  sem	  eru	  illa	  

stödd	  efnahagslega	  og	  meirihluti	  íbúa	  hefur	  þurft	  að	  flytjast	  á	  brott	  frá	  fjölskyldu	  sinni	  til	  

þess	  að	  vinna	  og	  afla	  tekna.	  Þessi	  þverþjóðlegu	  samfélög	  eru	  einfaldlega	  farin	  að	  stóla	  á	  

peningasendingar	  svo	  að	  samfélagið	  haldist	  á	  floti	  (Mahon-‐santos,	  2010).	  

	   Þegar	  kemur	  að	  rannsóknum	  á	  peningasendingum	  og	  fjárhagsflæði	  á	  milli	  landa	  

hafa	  fræðimenn	  innan	  félagsvísinda	  beint	  sjónum	  meira	  að	  félagslegu	  hlið	  þessara	  

sendinga	  og	  því	  ferli	  og	  merkingu.	  Brottfluttir	  hafa	  það	  ekki	  bara	  í	  huga	  að	  senda	  peninga	  

heim	  til	  þess	  að	  framfleyta	  þeim	  sem	  heima	  eru	  heldur	  einnig	  út	  frá	  sjónarhorni	  þeirrar	  

samfélagsstöðu,	  erfiðisvinnu	  og	  skuldbindingu.	  Einnig	  geta	  peningasendingar	  oft	  

endurspeglað	  tilfinningalegt	  samband	  innflytjandans	  og	  fjölskyldu	  í	  heimalandinu	  vegna	  

þess	  að	  þeir	  leitast	  eftir	  betra	  lífsviðurværi	  fyrir	  fjölskyldu	  sína	  (Mahon-‐santos,	  2010;	  

Terry,	  2004).	  	  

	   Peningasendingar	  geta	  átt	  sér	  stað	  í	  mörg	  ár	  og	  gengið	  í	  ættir	  og	  orðið	  þar	  af	  

leiðandi	  mjög	  félagslegt	  fyrirbæri.	  Rannsóknir	  á	  þverþjóðleika	  og	  flæði	  fjármagns	  hafa	  

bent	  á	  að	  félagslegi	  þáttur	  peningasendinga	  sé	  mjög	  stór	  og	  að	  margir	  innflytjendur	  sem	  

senda	  peninga	  heim	  gera	  það	  af	  félagslegum	  ástæðum	  og	  til	  þess	  að	  viðhalda	  ákveðnum	  

félagslegum	  tengslum.	  Þessi	  félagstengsl	  geta	  verið	  vegna	  þess	  að	  einstaklingar	  vilja	  

viðhalda	  ákveðnu	  tengslaneti	  við	  heimalandið	  og	  tengjast	  því	  tilfinningalega.	  Þessi	  tengsl	  

hafa	  oft	  verið	  flokkuð	  undir	  þverþjóðleg	  tengsl	  (Cohen,	  2011).	  Cohen	  (2011)	  bendir	  á	  að	  

peningasendingar	  sem	  gerðar	  eru	  í	  félagslegum	  tilgangi	  skapi	  sterk	  og	  langvarandi	  

þverþjóðlegt	  tengslanet	  á	  milli	  þeirra	  sem	  flytja	  á	  brott	  (e.	  movers)	  og	  þeirra	  sem	  eftir	  

verða	  (e.	  nonmovers).	  

	   Bendir	  Cohen	  (2011)	  á	  að	  peningasendingar	  séu	  ekki	  eingöngu	  drifnar	  áfram	  vegna	  

þess	  að	  þeir	  aðilar	  séu	  tilneyddir	  eða	  telji	  það	  nauðsynlegt	  heldur	  sé	  það	  þeirra	  val.	  

Peningasendingar	  hafa	  áhrif	  á	  efnahagslega	  stöðu	  fjölskyldna	  og	  samfélaga	  heima	  fyrir	  og	  

ekki	  síður	  styrkja	  þær	  félagsleg	  tengsl	  og	  stöðu	  einstaklinga.	  Peningasendingar	  

endurspegla	  og	  styrkja	  félagslega	  stöðu	  einstaklingsins	  sem	  sendir	  peningana	  og	  

peningarnir	  styrkja	  fjölskylduna,	  samfélagið	  sem	  hefur	  áhrif	  á	  framþróun	  þjóðfélagsins	  í	  

heild.	  Sambandið	  sem	  verður	  til	  með	  þessum	  peningasendingum	  er	  einstakt	  og	  kemur	  á	  

óvart	  hvers	  vegna	  sumir	  halda	  sendingunum	  áfram	  þótt	  það	  sé	  ekki	  lengur	  þörf	  fyrir	  því,	  

hér	  á	  þá	  við	  um	  2.	  og	  3.	  kynslóð	  sem	  viðhalda	  ennþá	  tengslum	  við	  upprunalandið	  (Cohen,	  

2011).	  

	   Niðurstaðan	  er	  sú	  að	  peningasendingar	  þjóna	  ekki	  eingöngu	  efnahagslegu	  

hlutverki	  heldur	  geta	  átt	  þátt	  í	  að	  styrkja	  félagslega	  stöðu	  og	  viðhalda	  tengslum	  á	  milli	  

einstaklinga	  í	  ólíkum	  heimshlutum.	  Það	  er	  ljóst	  að	  peningasendingar	  fela	  í	  sér	  veigamikið	  

hlutverk	  og	  mannfræðingar	  halda	  áfram	  að	  auka	  skilning	  á	  því	  með	  frekari	  rannsóknum	  

(Cohen,	  2011).	  

	  

2.5	  Samskiptamáti	  

Þverþjóðlegar	  fjölskyldur	  lifa	  aðskildar	  í	  styttri	  eða	  lengri	  tíma.	  Þó	  svo	  aðskilnaður	  sé	  mikill	  

hjá	  þessum	  fjölskyldum	  viðhaldast	  samt	  sem	  áður	  sterk	  tilfinningaleg	  tengsl	  (Bryceson	  og	  

Vuorela,	  2002).	  Flestir	  innflytjendur	  lifa	  við	  þverþjóðlegar	  aðstæður	  og	  notast	  þeir	  við	  þá	  

tækni	  sem	  er	  til	  staðar	  hverju	  sinni	  til	  þess	  að	  viðhalda	  félags-‐	  og	  tilfinningalegum	  

tengslum	  við	  ættingja	  og	  vini.	  Með	  gríðarlegri	  þróun	  í	  okkar	  tæknivædda	  heimi	  hefur	  það	  

gert	  okkur	  kleift	  að	  hafa	  samskipti	  okkar	  á	  milli	  þó	  svo	  að	  lönd	  og	  höf	  skilji	  okkur	  að	  

(Vertovec,	  1999).	  Fyrr	  á	  tímum	  viðhéldu	  innflytjendur	  oft	  miklum	  samskiptum	  við	  

fjölskyldur	  sínar	  í	  heimalandinu	  en	  aldrei	  jafn	  mikið	  og	  nú	  til	  dags	  (Skaptadóttir	  og	  

Wojtynska,	  2007).	  Í	  upphafi	  þessara	  samskipta,	  og	  þegar	  tæknin	  var	  ekki	  jafn	  viðamikil	  og	  

nú	  til	  dags,	  fóru	  helstu	  tengslin	  við	  vini	  og	  vandamenn	  fram	  í	  gegnum	  bréfasendingar,	  

síma	  og	  vídeóupptökur.	  Með	  tilkomu	  Internetsins	  varð	  gífurleg	  bylting	  og	  tölvan	  var	  orðin	  

ein	  besta	  og	  ódýrasta	  leiðin	  til	  þess	  að	  viðhalda	  þessum	  tengslum.	  E-‐mail	  og	  MSN	  komu	  í	  

stað	  bréfasendinga	  og	  þegar	  forrit	  á	  við	  Skype	  komu	  til	  sögunnar	  urðu	  símhringingar	  á	  

milli	  landa	  mun	  minni	  og	  kostnaðurinn	  því	  lægri	  (Skaptadóttir	  og	  Wojtynska,	  2007).	  Með	  

auknum	  hraða	  og	  betri	  tæknibúnaði	  líkt	  og	  snjallsímum,	  fartölvum	  og	  spjaldtölvum	  höfum	  

við	  möguleika	  á	  því	  að	  hafa	  samskipti	  út	  fyrir	  landsteinana	  með	  auðveldum,	  hröðum	  og	  

ódýrum	  hætti.	  Í	  raun	  mætti	  segja	  að	  tæknin	  nú	  til	  dags	  sé	  eins	  konar	  hjarta	  þverþjóðlegra	  

samskipta	  (Madianou	  og	  Miller,	  2011).	  	  Þó	  er	  ekki	  átt	  við	  að	  tæknin	  geri	  það	  að	  verkum	  að	  

ný	  tengsl	  myndist	  heldur	  fremur	  viðhaldi	  tengslum	  sem	  hafa	  átt	  sér	  stað	  áður	  (Vertovec,	  

1999).	  Þessi	  tækni	  nýtist	  ekki	  eingöngu	  þegar	  komið	  er	  á	  staðinn	  heldur	  hjálpar	  hún	  við	  

undirbúninginn	  á	  ferðalaginu	  og	  flutningunum	  til	  þess	  að	  kynna	  sér	  nýja	  staðinn	  og	  tryggja	  

öryggi	  (Bacigalupe	  og	  Lambe,	  2011).	  	  



26 

	   Margir	  innflytjendur	  viðhalda	  ákveðnum	  tengslum	  í	  gegnum	  sjónvarp	  og	  

Internetið.	  Þverþjóðleikinn	  sem	  myndast	  við	  það	  að	  horfa	  á	  sjónvarp	  er	  ekki	  endilega	  

það	  að	  hlusta	  og	  skilja	  sitt	  eigið	  tungumál.	  Heldur	  aðallega	  til	  þess	  að	  geta	  sett	  sig	  inn	  í	  

ákveðin	  málefni	  heima	  fyrir	  og	  fylgst	  með	  því	  sem	  gerist	  hverju	  sinni	  heima.	  Með	  því	  að	  

geta	  átt	  í	  tengslum	  við	  sitt	  heimaland	  í	  gegnum	  sjónvarp,	  tölvu	  og	  síma	  gerir	  það	  

einstaklingnum	  kleift	  að	  finnast	  hann	  tilheyra	  ákveðnum	  stað	  og	  leyfir	  honum	  jafnframt	  

að	  taka	  þátt	  í	  bæði	  stjórnmálum	  og	  efnahagslífi	  í	  heimalandinu	  (Skaptadóttir	  og	  

Wojtynska,	  2007).	  Það	  hefur	  reynst	  mikilvægt	  fyrir	  innflytjendur	  að	  viðhalda	  tengslum	  

við	  fjölskylduna	  sem	  er	  heima	  fyrir	  og	  upprunalandið	  sjálft	  sem	  slíkt	  til	  þess	  að	  byggja	  

upp	  heimili	  í	  nýja	  landinu	  (Bacigalupe	  og	  Lambe,	  2011).	  

	   Þó	  verður	  að	  taka	  tillit	  til	  þess	  að	  ekki	  hafa	  allir	  jafnan	  aðgang	  að	  tækjum	  og	  tólum	  

til	  þess	  að	  geta	  viðhaldið	  þverþjóðlegum	  tengslum.	  Í	  sumum	  tilfellum	  þar	  sem	  

fjölskyldumeðlimir	  hafa	  lítið	  á	  milli	  handanna	  kjósa	  þeir	  að	  hringja	  ekki	  vegna	  þess	  að	  

þeir	  vilja	  frekar	  eyða	  peningnum	  í	  daglegar	  þarfir	  eða	  nytsamlega	  hluti	  líkt	  og	  

skólabækur,	  heilbrigðiskostnað	  eða	  mat	  (Zentgraf	  og	  Chincilla,	  2012).	  Líkt	  og	  í	  kaflanum	  

hér	  að	  ofan	  þar	  sem	  fjallað	  er	  um	  tilfinningalega	  höfnun	  sem	  börn	  geta	  orðið	  fyrir	  er	  

hægt	  að	  sjá	  með	  augljósum	  hætti	  hvar	  áhersla	  foreldra	  liggur	  út	  frá	  því	  hvort	  þeir	  velji	  að	  

eyða	  peningi	  í	  að	  hringja	  eða	  í	  nauðsynlega	  hluti	  handa	  barninu.	  Því	  er	  ekki	  hægt	  að	  

segja	  að	  allir	  fái	  sömu	  tækifærin	  og	  geta	  þá	  börnin	  auðveldlega	  hlotið	  tilfinningalegan	  

skaða	  og	  jafnvel	  fundið	  fyrir	  höfnun.	  Er	  þá	  gott	  að	  taka	  aftur	  dæmi	  um	  rannsókn	  Dreby	  

(2006)	  sem	  gerð	  var	  á	  mæðrum	  og	  feðrum	  og	  hvernig	  þau	  viðhéldu	  tengslum	  við	  börn	  

sín	  sem	  skilin	  voru	  eftir	  og	  sýndi	  sú	  rannsókn	  fram	  á	  það	  að	  mæður	  vildu	  frekar	  hafa	  

samband	  og	  samskipti	  í	  gegnum	  síma,	  bréf	  eða	  þess	  háttar	  við	  börnin	  sín	  en	  feður	  litu	  á	  

að	  tengslin	  ættu	  sér	  stað	  þegar	  þeir	  sendu	  peninga	  til	  þeirra.	  Niðurstaðan	  varð	  

einfaldlega	  sú	  að	  börnin	  fundu	  mun	  meira	  fyrir	  því	  þegar	  mæðurnar	  höfðu	  samband	  

heldur	  en	  peningasendingunum	  sem	  héldu	  þeim	  uppi	  (Drepy,	  2006).	  Sýnir	  þetta	  

mismunandi	  skoðanir	  á	  því	  hvernig	  foreldrar	  viðhalda	  tilfinningatengslum	  við	  börnin	  sín	  

og	  hve	  mikilvægt	  það	  er	  að	  upphefja	  þetta	  umræðuefni.	  	  

3.	  Sjálfsmynd	  

Í	  þessum	  kafla	  ritgerðarinnar	  mun	  vera	  notast	  við	  hugtakið	  sjálfsmynd	  (e.	  identity).	  

Sjálfsmynd	  er	  eitt	  það	  mikilvægasta	  í	  lífi	  félagsverunnar	  og	  er	  eitt	  af	  því	  sem	  allir	  hafa,	  

hugtakið	  er	  víðfemt	  og	  frekar	  flókið	  til	  útskýringar.	  Þegar	  fjallað	  er	  um	  hugtakið	  

sjálfsmynd	  er	  vísað	  til	  enska	  orðsins	  identity.	  Fyrst	  um	  sinn	  var	  hugtakið	  identity	  þýtt	  sem	  

samsemd	  en	  náði	  það	  aldrei	  fótfestu	  og	  hefur	  þá	  verið	  notast	  við	  hugtakið	  sjálfsmynd.	  

Fræðimenn	  líkt	  og	  Eriksen	  (2010)	  vilja	  meina	  að	  hugtakið	  svari	  spurningu	  líkt	  og	  „hver	  er	  

ég?“,	  þar	  er	  bent	  á	  að	  einstaklingurinn	  sé	  sá	  sami	  í	  tíma	  og	  rúmi	  frá	  stund	  til	  stundar.	  

Identity	  vísar	  til	  einstaklingsins	  sem	  lífveru,	  tilveru	  hans	  og	  reynslu	  en	  jafnframt	  gefur	  

identity	  hugmynd	  um	  það	  að	  þessi	  einstaklingur	  sé	  einnig	  félagsvera,	  hluti	  af	  ákveðinni	  

heild	  og	  gegnir	  ákveðnum	  tilgangi	  (Hanna	  Ragnarsdóttir	  ofl.,	  2007).	  Sjálfsmynd	  felur	  í	  sér	  

hvernig	  einstaklingurinn	  geymir	  alla	  þá	  vitneskju,	  viðhorf	  og	  tilfinningar	  sem	  hann	  ber	  til	  

sjálfs	  síns.	  Með	  sjálfsmynd	  einstaklinga	  munu	  þeir	  hafa	  vitund	  um	  það	  hvaða	  kyn	  þeir	  eru,	  

af	  hvaða	  þjóðerni	  og	  einnig	  um	  kynhneigð	  sína.	  Fræðimenn	  telja	  svo	  að	  sjálfsmynd	  

einstaklinga	  mótist	  allt	  lífið	  og	  hætti	  því	  aldrei.	  Sjálfsmyndin	  myndast	  ávallt	  samhliða	  

einstaklingum	  í	  kringum	  okkur	  sem	  og	  umhverfi	  sem	  við	  lifum	  við	  (Hanna	  Rangarsdóttir	  

ofl.,	  2007).	  Er	  þá	  átt	  við	  að	  einstaklingar	  sem	  eru	  mikilvægir	  í	  lífi	  okkar	  hjálpa	  okkur	  að	  

móta	  sjálfsmynd	  okkar.	  Sjálfsmynd	  getur	  einnig	  mótast	  þó	  svo	  að	  mikilvægur	  einstaklingur	  

í	  lífi	  okkar	  sé	  ekki	  til	  staðar	  og	  jafnvel	  mjög	  fjarri	  (Ólafur	  Arnar	  Sveinsson,	  2013).	  

Sjálfsímyndarsköpun	  er	  flókin	  og	  snýst	  ekki	  einungis	  um	  það	  hver	  eða	  hvað	  þú	  ert	  heldur	  

einnig	  hvað	  þú	  vilt	  vera.	  Vert	  er	  að	  benda	  á	  að	  sjálfsmynd	  einstaklinga	  er	  ekki	  einungis	  

hvernig	  hann	  lítur	  á	  sjálfan	  sig	  heldur	  einnig	  út	  frá	  því	  hvernig	  sjálfsmynd	  samfélagið	  hefur	  

gefið	  einstaklingnum	  (Ólafur	  Arnar	  Sveinsson,	  2013).	  Það	  er	  ávallt	  utanaðkomandi	  

þrýstingur	  frá	  samfélaginu	  sem	  segir	  okkur	  oft	  hvað	  við	  erum	  og	  hvernig	  við	  eigum	  að	  

hegða	  okkur	  (Hanna	  Rangarsdóttir	  ofl.,	  2007).	  Í	  óvissu	  eiga	  einstaklingar	  það	  til	  að	  efast	  

um	  sína	  eigin	  sjálfsmynd	  og	  finnast	  þeir	  ekki	  tilheyra	  neinu.	  	  

	   Til	  eru	  nokkrar	  tegundir	  sjálfsmynda,	  þá	  má	  nefna	  persónulegar	  sjálfsmyndir	  og	  

félagslega	  sjálfsmynd.	  Persónuleg	  sjálfsmynd	  vísar	  til	  einstaklingsins	  en	  félagsleg	  

sjálfsmynd	  vísar	  til	  þess	  hvernig	  einstaklingurinn	  er	  hluti	  af	  hópnum	  og	  heildinni.	  Félagsleg	  

sjálfsmynd	  á	  þá	  við	  alls	  konar	  hópa	  sem	  einstaklingurinn	  getur	  tilheyrt.	  En	  aftur	  á	  móti	  er	  

einnig	  til	  etnísk	  sjálfsmynd	  innan	  félagslegrar	  sjálfsmyndar	  en	  sú	  bendir	  til	  þess	  hvaða	  

etníska	  hóp	  þú	  tilheyrir	  hverju	  sinni	  (Hanna	  Rangarsdóttir	  ofl.,	  2007).	  Þegar	  fjallað	  er	  um	  

þverþjóðleika	  eða	  þverþjóðlegar	  fjölskyldur	  er	  gott	  að	  hafa	  í	  huga	  mótun	  sjálfsmynda	  

innflytjenda	  og	  þeirra	  einstaklinga	  sem	  lifa	  við	  þverþjóðlegar	  aðstæður.	  Hægt	  er	  að	  segja	  

að	  sjálfsmynd	  sé	  eitt	  af	  lykilhugtökum	  þegar	  fjallað	  er	  um	  innflytjendur.	  

	  

3.1	  Menningarleg	  sjálfsmynd	  og	  þverþjóðleg	  sjálfsmynd	  	  

Þverþjóðleiki	  og	  þverþjóðlegar	  fjölskyldur	  hafa	  verið	  rannsakaðar	  mikið	  upp	  á	  síðkastið	  

og	  hefur	  verið	  varpað	  ljósi	  á	  þann	  þátt	  sem	  snýr	  að	  sjálfsmynd	  einstaklinga	  og	  þeirri	  

tilfinningu	  um	  „að	  tilheyra“,	  í	  þeirri	  merkingu	  um	  að	  tilheyra	  ákveðnum	  hóp,	  þjóðerni,	  

þjóð	  eða	  landi.	  Þessi	  sjálfsmynd	  hefur	  verið	  kölluð	  þverþjóðleg	  sjálfsmynd	  (e.	  

transnational	  identity)	  (Skaptadóttir,	  2010A).	  Anthias	  (2008)	  bendir	  á	  að	  það	  þurfi	  að	  

leggja	  áherslu	  á	  sjálfsmynd	  innan	  rannsókna	  á	  innflytjendum.	  Með	  því	  að	  setja	  sjálfan	  sig	  

í	  ákveðinn	  hóp	  innan	  samfélaga	  er	  verið	  að	  gefa	  kost	  á	  því	  „að	  tilheyra“.	  Þegar	  kemur	  að	  

sjálfsmynd	  einstaklinga	  hefur	  hún	  oft	  verið	  kennd	  við	  upprunaland	  eða	  tungumál.	  

Þverþjóðleg	  sjálfsmynd	  er	  sjálfsmynd	  einstaklinga	  sem	  lifa	  líferni	  þar	  sem	  þátttaka	  á	  sér	  

stað	  í	  tveimur	  löndum	  eða	  menningarheimum	  samtímis.	  Oft	  eiga	  þessir	  einstaklingar	  

erfitt	  með	  að	  staðsetja	  sig	  og	  reikar	  sjálfið	  og	  sjálfsmynd	  þeirra	  í	  lausu	  lofti.	  Þar	  kemur	  

sterklega	  inn	  flokkunarárátta	  mannsins,	  sú	  tilhneiging	  til	  að	  flokka	  allt	  milli	  himins	  og	  

jarðar	  og	  setja	  í	  fast	  mót.	  Þessi	  flokkun	  getur	  valdið	  skörun	  á	  sjálfsmynd	  og	  sjálfi,	  

sérstaklega	  hjá	  innflytjendum	  og	  reynst	  þeim	  erfið.	  	  

	   Menningarhugtakið	  á	  stóran	  þátt	  í	  mótun	  sjálfsmyndar	  einstaklinga.	  Hugtakið	  er	  

mótað	  af	  mannfræðingum	  um	  aldamótin	  1900	  til	  þess	  að	  útskýra	  það	  að	  ólík	  hegðun	  

einstaklinga	  væri	  ekki	  vegna	  líkamlegra	  þátta	  heldur	  getur	  verið	  mótuð	  út	  frá	  

umhverfinu	  (Eriksen,	  2010).	  Menningarleg	  sjálfsmynd	  (e.	  cultural	  identity)	  er	  hugtak	  sem	  

er	  notast	  við	  þegar	  fjallað	  er	  um	  ákveðinn	  part	  sjálfsmyndar.	  Menningarleg	  sjálfsmynd	  

(e.	  cultural	  identity)	  má	  rekja	  til	  þjóðernishyggju	  (e.	  nationalism)	  sem	  á	  sér	  stað	  innan	  

samfélaga	  og	  þess	  að	  vera	  „einstakur“	  eða	  frábrugðinn.	  Menningarleg	  sjálfsmynd	  er	  sá	  

partur	  sjálfsmyndar	  sem	  segir	  til	  um	  það	  hvaða	  menningu,	  þjóð,	  eða	  ríki	  einstaklingur	  

telur	  sig	  tilheyra	  (Eriksen,	  2010).	  Samkvæmt	  Eriksen	  (2010)	  	  hefur	  meðvitund	  um	  

menningarlega	  sjálfsmynd	  eflst	  til	  muna	  með	  aukinni	  hnattvæðingu.	  Hugtakið	  á	  sér	  

skírskotun	  í	  það	  að	  fólk	  vill	  hafa	  allt	  í	  röð	  og	  reglu	  og	  koma	  á	  hreint	  um	  þau	  skil	  hverju	  

það	  tilheyrir.	  Þverþjóðlega	  sjálfsmynd	  er	  erfitt	  að	  staðsetja	  innan	  menningarlegrar	  

sjálfsmyndar	  því	  hún	  tilheyrir	  fleiri	  en	  einni	  menningu,	  þjóð	  og	  ríki	  á	  sama	  tíma.	  

	   	  Fræðimenn	  hafa	  rannsakað	  mikið	  þau	  tengsl	  menningar	  og	  staðsetningar	  og	  hvað	  

það	  feli	  í	  sér	  að	  tilheyra	  ákveðnum	  stað	  hverju	  sinni	  (Skaptadóttir	  og	  Wojtynska,	  2007).	  

Líkt	  og	  fram	  kom	  í	  kaflanum	  um	  sjálfsmynd	  hér	  að	  ofan	  þá	  á	  umhverfið	  sem	  við	  ölumst	  

upp	  í	  stóran	  þátt	  í	  myndun	  eigin	  sjálfsmyndar.	  Þá	  er	  gott	  að	  hafa	  til	  hliðsjónar	  það	  

umhverfi	  sem	  sjálfsmynd	  mótast	  í.	  Þegar	  kemur	  að	  þverþjóðlegum	  fjölskyldum	  getur	  það	  

verið	  flókið	  í	  sjálfu	  sér	  þar	  sem	  sjálfsmyndin	  mótast	  í	  tveimur	  eða	  fleiri	  menningarheimum	  

samtímis.	  	  

	   Oft	  hafa	  fylgt	  þverþjóðlegum	  fjölskyldum	  og	  þá	  aðallega	  börnum	  sem	  lifa	  við	  

þverþjóðlegar	  aðstæður,	  spurningar	  líkt	  og	  hvaðan	  er	  ég	  og	  hverju	  tilheyri	  ég?	  (Anthias,	  

2008).	  Um	  er	  að	  ræða	  börn	  eða	  2.	  og	  3.	  kynslóð	  innflytjenda	  sem	  hafa	  lent	  í	  ákveðinni	  

kreppu	  vegna	  skörunar	  á	  menningarlegri	  sjálfsmynd	  þeirra.	  Hvort	  þau	  tilheyra	  því	  landi	  

sem	  þau	  eru	  alin	  upp	  í	  eða	  því	  landi	  sem	  þau	  rekja	  uppruna	  fjölskyldu	  sinnar.	  Þessi	  skörun	  

getur	  myndað	  ákveðið	  skarð	  í	  sjálfsmynd	  barna	  sem	  lifa	  við	  þverþjóðlegt	  líferni.	  Kynslóðir	  

innflytjenda	  hafa	  flutt	  á	  milli	  landa	  í	  áratugi	  og	  hafa	  rannsakendur	  tekið	  fyrir	  að	  rannsaka	  

2.	  kynslóð	  innflytjenda.	  Önnur	  kynslóð	  innflytjenda	  er	  sú	  kynslóð	  sem	  er	  fædd	  og	  uppalin	  í	  

innfluttalandinu.	  Þá	  er	  átt	  við	  að	  foreldrar	  þessara	  einstaklinga	  hafa	  flutt	  frá	  

upprunalandinu	  og	  sest	  að	  í	  nýja	  landinu.	  Þessir	  einstaklingar	  hafa	  oft	  skarast	  á	  við	  sína	  

eigin	  sjálfsmynd	  og	  upplifa	  sig	  ekki	  sem	  innfædda	  né	  innflutta	  og	  tengjast	  oft	  lítið	  

upprunalandinu.	  Þessi	  tenging	  við	  upprunalandið	  er	  lítil	  vegna	  þess	  að	  þeir	  hafa	  aldrei	  átt	  

heima	  þar,	  og	  þar	  af	  leiðandi	  stangast	  á	  við	  menninguna	  og	  tala	  ef	  til	  vill	  ekki	  tungumálið	  

(Levitt	  og	  Glick	  Schiller,	  2004).	  	  

	   Nú	  á	  dögum	  eru	  þverþjóðlegar	  fjölskyldur	  mun	  meira	  kenndar	  við	  upprunaland	  sitt	  

eða	  þjóðerni	  og	  það	  að	  tilheyra	  ákveðinni	  þjóð	  (e.	  national	  belonging).	  Það	  vekur	  þó	  alltaf	  

upp	  spurningu	  það	  samband	  milli	  þverþjóðlegra	  fjölskyldna	  og	  þjóðríkisins	  (Bryceson	  og	  

Vuorela	  2002).	  Líkt	  og	  Unnur	  Dís	  Skaptadóttir	  og	  Anna	  Wojtynska	  (2007)	  benda	  á	  í	  grein	  

sinni	  „Líf	  á	  tveimur	  stöðum“	  þá	  hefur	  heimalandið	  ávallt	  ákveðna	  merkingu	  og	  gildi	  fyrir	  

einstaklinga	  sem	  mótar	  þar	  af	  leiðandi	  sjálfsmynd	  hans.	  Í	  langan	  tíma	  litu	  mannfræðingar	  

á	  það	  svo	  að	  fjölskyldan	  og	  þjóðríki	  væru	  með	  ákveðið	  samsíða	  form.	  Var	  þá	  talið	  að	  

samfélagsgerð	  þjóðríkisins	  endurspeglaðist	  í	  fjölskyldunni,	  og	  ætti	  það	  við	  um	  öll	  þjóðríki	  

heims	  (Bryceson	  og	  Vuorela,	  2002).	  Að	  sjá	  menningu,	  hefðir	  og	  siði	  í	  sjálfsmynd	  

einstaklingsins.	  Talað	  er	  um	  að	  sú	  tilfinning	  til	  þess	  að	  tilheyra	  stað	  eða	  samfélagi	  byggist	  

að	  mörgu	  leyti	  á	  færni	  einstaklinga	  í	  því	  að	  mynda	  tengsl	  (Skaptadóttir	  og	  Wojtynska,	  

2007).	  

	   Vegna	  breyttrar	  áherslu	  fræðimanna	  á	  því	  að	  rannsaka	  fremur	  hreyfanleika	  og	  

þverþjóðleika	  hafa	  þeir	  í	  auknum	  mæli	  skoðað	  hvernig	  þátttaka	  hjá	  einstaklingum	  sem	  lifa	  

á	  tveimur	  eða	  fleiri	  stöðum	  samtímis	  hefur	  áhrif	  á	  sjálfsmynd	  þeirra	  og	  þá	  tilfinningu	  að	  

tilheyra	  ákveðnum	  stað	  eða	  hópi	  (Skaptadóttir	  og	  Wojtynska,	  2007).	  Gott	  er	  að	  hafa	  í	  

huga	  hugtak	  líkt	  og	  þjóðernishyggju	  þegar	  fjallað	  er	  um	  þverþjóðlega	  og	  menningarlega	  

sjálfsmynd.	  Þjóðernishyggja	  (e.	  nationalism)	  er	  ákveðin	  hugmyndafræði	  sem	  vísar	  til	  þess	  

að	  þjóð	  sé	  grunneining	  samfélagsins	  og	  að	  hver	  þjóð	  eigi	  afmarkað	  landsvæði	  eða	  ríki.	  

Þessi	  hugmyndafræði	  er	  andstæð	  þeim	  sem	  eru	  fjölmenningarsinna	  (Smith,	  1991).	  

Rannsóknir	  á	  fjölmenningu	  á	  árum	  áður	  hafa	  sýnt	  fram	  á	  að	  hugmyndin	  um	  það	  að	  vera	  

Íslendingur	  sýni	  fram	  á	  hugmynd	  að	  einsleitni.	  Þessi	  einsleitni	  á	  við	  um	  að	  það	  verði	  að	  

vera	  til	  staðar	  sameiginlegur	  sögulegur	  bakgrunnur,	  tungumál	  og	  landamæri	  þjóðríkisins	  

til	  þess	  að	  falla	  undir	  það	  að	  vera	  Íslendingur.	  Það	  sama	  má	  segja	  um	  önnur	  þjóðerni	  líkt	  

og	  Svía,	  Taílendinga	  eða	  Ameríkana.	  Þessi	  staðhæfing	  þjóðernishyggjunnar	  hefur	  valdið	  

ákveðnum	  usla	  þegar	  kemur	  að	  þverþjóðlegri	  sjálfsmynd	  einstaklingsins	  og	  þá	  sér	  í	  lagi	  

þegar	  það	  snertir	  aðra	  og	  þriðju	  kynslóð	  innflytjenda	  (Unnur	  Dís	  Skaptadóttir,	  2004).	  

Þjóðernishyggja	  ýtir	  þar	  af	  leiðandi	  undir	  menningarlega	  sjálfsmynd	  einstaklinga	  sem	  

getur	  ollið	  rofi	  hjá	  þeim	  sem	  eiga	  þverþjóðlega	  sjálfsmynd	  þar	  sem	  hún	  uppfyllir	  ekki	  öll	  

skilyrðin.	  	  

	   Hvað	  er	  það	  sem	  gerir	  þig	  að	  Íslendingi?	  Er	  það	  vegabréfið	  þitt?	  Er	  það	  því	  þú	  talar	  

íslensku?	  Eða	  er	  þetta	  afstæður	  hugsunarháttur?	  Því	  er	  vert	  að	  taka	  fram	  að	  það	  að	  fá	  

íslenskan	  ríkisborgararétt	  getur	  haft	  misjafna	  merkingu	  fyrir	  innflytjendur.	  Ekki	  er	  

samasemmerki	  á	  milli	  þess	  hvort	  þeir	  upplifi	  sig	  meira	  sem	  Íslendinga	  eftir	  að	  þeir	  hafa	  

öðlast	  ríkisborgararéttinn	  (Skaptadóttir,	  2004).	  

Lokaorð	  	  

Hnattvæðing	  hefur	  haft	  gríðarleg	  áhrif	  á	  heimsmyndina	  í	  dag	  og	  hefur	  stuðlað	  að	  hinum	  

ýmsu	  breytingum	  og	  spannar	  vítt	  svið	  líkt	  og	  viðskipti,	  menningu,	  stjórnmál	  eða	  jafnvel	  

félagsleg	  tengsl.	  Hefur	  þá	  hnattvæðing	  verið	  einna	  helst	  sýnileg	  þegar	  kemur	  að	  

fólksflutningum,	  fjölmenningu,	  innflytjendum	  og	  þverþjóðleika.	  Þverþjóðleiki	  er	  

lykilhugtakið	  þegar	  fjallað	  er	  um	  þá	  hnattrænu	  fólksflutninga	  sem	  hafa	  átt	  sér	  stað	  í	  

heiminum	  í	  dag.	  Gott	  er	  að	  hafa	  í	  huga	  að	  ólíkt	  öðrum	  mannfræðilegum	  kenningum	  þá	  

eru	  bæði	  hnattvæðing	  og	  þverþjóðleiki	  nútímakenningar	  og	  eru	  þar	  af	  leiðandi	  ávallt	  að	  

endurbyggjast	  og	  mótast	  með	  tímanum.	  Því	  er	  ekki	  hægt	  að	  staðfesta	  allt	  sem	  þessar	  

kenningar	  segja	  til	  um	  vegna	  sífelldra	  breytinga.	  Báðar	  þessar	  kenningar	  eru	  þar	  af	  

leiðandi	  verk	  í	  vinnslu.	  
Fólksflutningar	  hafa	  ávallt	  átt	  sér	  stað	  en	  rannsóknir	  á	  þeim	  eru	  tiltölulega	  nýjar	  af	  

nálinni.	  Fólksflutningar	  fyrir	  100	  árum	  eru	  ekki	  beint	  þeir	  sömu	  og	  eiga	  sér	  stað	  í	  dag	  en	  

ástæða	  flutninganna	  er	  sú	  sama	  því	  löngun	  fólks	  í	  betra	  lífsviðurværi	  breytist	  seint.	  Þá	  má	  

nefna	  vesturfara	  Íslands,	  þeir	  fluttust	  í	  leit	  að	  betra	  lífsviðurværi	  líkt	  og	  á	  sér	  oft	  stað	  í	  dag.	  

Fólk	  flyst	  heimsálfanna	  á	  milli	  til	  þess	  að	  fá	  betri	  vinnu,	  betri	  kjör	  og	  hærri	  laun.	  Eins	  og	  

fræðimenn	  benda	  á	  er	  það	  ekki	  einungis	  efnahagslega	  illa	  stætt	  fólk	  í	  leit	  að	  vinnu	  sem	  

flytur	  á	  brott.	  Ástæður	  fólksflutninga	  geta	  verið	  misjafnar	  og	  skiptir	  það	  máli	  hvaða	  stétt	  

þú	  tilheyrir.	  Fólk	  af	  hærri	  stéttum	  flytur	  til	  þess	  að	  mennta	  sig	  eða	  ná	  í	  betri	  starfsreynslu	  

en	  þeir	  sem	  koma	  af	  lægri	  stéttum	  reyna	  að	  flytjast	  á	  brott	  til	  þess	  að	  ná	  endum	  saman	  og	  

uppfylla	  þessar	  grunnþarfir.	  	  

	   Hefur	  þetta	  hnattræna	  flæði	  þá	  ollið	  miklum	  breytingum	  hvað	  varðar	  fjölskylduna	  

og	  gerir	  það	  að	  verkum	  að	  einstaklingar	  og	  fjölskyldumeðlimir	  þurfa	  að	  takast	  á	  við	  alls	  

kyns	  áskoranir.	  Þessar	  áskoranir	  vísa	  þá	  yfirleitt	  til	  þess	  aðskilnaðar	  milli	  

fjölskyldumeðlima	  þverþjóðlegra	  fjölskyldna.	  Fólk	  flytur	  nú	  til	  dags	  mikið	  á	  milli	  landa	  til	  

þess	  að	  vinna	  og	  sendir	  hluta	  af	  tekjum	  sínum	  til	  heimalandsins.	  Peningasendingar	  eru	  

algengar	  hjá	  einstaklingum	  sem	  flytja	  á	  brott	  til	  þess	  að	  vinna	  fyrir	  fjölskyldu	  sinni	  heima	  

fyrir,	  til	  að	  bæta	  lífskjör	  þeirra.	  Sendingarnar	  geta	  verið	  af	  hinum	  ýmsu	  ástæðum	  og	  hafa	  

til	  dæmis	  einnig	  þjónað	  félagslegum	  tilgangi	  til	  þess	  að	  viðhalda	  ákveðnum	  

þverþjóðlegum	  tengslum	  milli	  fólks.	  Með	  því	  að	  flytja	  á	  brott	  frá	  fjölskyldu	  og	  vinum	  

verður	  ákveðinn	  aðskilnaður.	  Aðskilnaður	  fjölskyldumeðlima	  við	  slíkar	  aðstæður	  getur	  

haft	  áhrif	  bæði	  á	  börnin	  innan	  hennar	  sem	  og	  foreldrana.	  Þverþjóðlegt	  líferni	  innflytjenda	  

getur	  staðið	  yfir	  í	  stuttan	  sem	  og	  lengri	  tíma	  og	  fylgir	  því	  aðskilnaður	  um	  þann	  tíma.	  Mikil	  

þróun	  hefur	  orðið	  í	  tækni	  sem	  hefur	  gert	  þverþjóðlegum	  fjölskyldum	  kleift	  að	  geta	  lifað	  

þverþjóðlegu	  líferni	  á	  mjög	  þægilegan	  og	  einfaldan	  hátt.	  Einnig	  hafa	  einfaldir	  ferðamátar	  

gert	  það	  að	  verkum	  að	  hægt	  er	  að	  komast	  heimshornanna	  á	  milli	  á	  auðveldan	  sem	  og	  

ódýran	  hátt.	  Tæknileg	  framþróun	  hefur	  gefið	  þverþjóðlegum	  fjölskyldum	  tækifæri	  á	  að	  

viðhalda	  ákveðnum	  félags-‐	  og	  tilfinningatengslum	  við	  fjölskyldumeðlimi	  þvert	  yfir	  

landamæri	  þjóðríkja.	  Ávallt	  verður	  þó	  að	  taka	  tillit	  til	  fjárhags	  einstakra	  fjölskyldna	  þar	  

sem	  að	  ekki	  fá	  allir	  jöfn	  tækifæri	  á	  að	  eignast	  slík	  tæki	  og	  tól	  vegna	  efnhagsstöðu.	  Þó	  svo	  

að	  tæknin	  hafi	  gert	  það	  að	  verkum	  að	  það	  sé	  mun	  auðveldara	  að	  viðhalda	  tilfinninga-‐	  og	  

félagstengslum	  við	  fjölskyldumeðlimi	  þá	  mun	  þessi	  aðskilnaður	  ávallt	  hafa	  áhrif	  hvort	  um	  

börnin	  sé	  að	  ræða	  eða	  foreldrana.	  Aðskilnaður	  er	  erfiður	  í	  hvaða	  mynd	  sem	  hann	  er	  og	  

getur	  þar	  af	  leiðandi	  haft	  áhrif	  á	  einstaklinginn	  og	  sjálfsmynd	  hans.	  Margt	  spilar	  inn	  í	  

þegar	  mótun	  sjálfsmyndar	  einstaklingsins	  á	  sér	  stað	  og	  spilar	  umhverfið	  og	  fólkið	  í	  

kringum	  einstaklinginn	  stórt	  hlutverk	  þegar	  kemur	  að	  því.	  Sjálfsmynd	  gefur	  oft	  til	  kynna	  

hver	  við	  erum	  og	  hverju	  við	  tilheyrum.	  Þegar	  einstaklingar	  líkt	  og	  innflytjendur	  lifa	  við	  

þverþjóðlegt	  lífsviðurværi	  getur	  komið	  upp	  ákveðin	  skörun	  í	  sjálfsmynd	  þeirra	  en	  það	  er	  

vegna	  þess	  að	  mótun	  þeirra	  á	  sér	  stað	  á	  tveimur	  stöðum	  samtímis.	  Þeir	  vita	  oft	  ekki	  hvort	  

þeir	  tilheyri	  landinu	  sem	  þeir	  búa	  í	  núna	  eða	  hvort	  þeir	  tilheyri	  upprunalandinu.	  

Samfélagið	  er	  oft	  dómari	  um	  það	  hverju	  þú	  tilheyrir	  og	  hefur	  það	  reynst	  2.	  og	  3.	  kynslóð	  

innflytjenda	  mjög	  erfitt	  vegna	  þess	  að	  þeir	  hafa	  til	  að	  mynda	  aldrei	  komið	  til	  

upprunalandsins	  og	  tengjast	  því	  ekki	  og	  eru	  ekki	  samfélagslega	  samþykktir	  sem	  t.d.	  

Íslendingar	  vegna	  „uppruna“	  þeirra.	  Sjálfsmynd	  einstaklinga	  er	  flókið	  fyrirbæri	  og	  erfitt	  til	  

útskýringar	  og	  er	  því	  mikilvægt	  að	  skoða	  hana	  út	  frá	  hinum	  ýmsu	  pólum	  vegna	  hversu	  

mikilvæg	  hún	  er	  í	  lífi	  hvers	  og	  eins.	  

	   Skilningur	  fólks	  er	  mismunandi	  á	  hinum	  ýmsu	  hlutum	  samfélagsins	  en	  er	  það	  

yfirleitt	  vegna	  menningarlegs	  muns.	  Íbúar	  jarðar	  eru	  margir	  og	  mismunandi	  og	  lifa	  við	  

mismunandi	  kjör	  og	  aðstæður,	  ekki	  er	  hægt	  að	  gera	  ráð	  fyrir	  því	  að	  allir	  séu	  eins.	  

Hnattrænn	  þverþjóðleiki	  á	  sér	  stað	  í	  flestum	  löndum	  heims	  og	  eru	  þverþjóðlegar	  

fjölskyldur	  stór	  partur	  af	  myndun	  fjölmenningar.	  Þverþjóðlegar	  fjölskyldur	  koma	  af	  

mismunandi	  menningarheimum	  og	  samfélögum	  og	  er	  því	  ekki	  hægt	  að	  áætla	  að	  

niðurstöður	  rannsókna	  geti	  hnitmiðað	  fast	  mót	  á	  slíkt	  hugtak.	  Þó	  er	  hægt	  að	  segja	  að	  

upplifun	  þessara	  einstaklinga	  vísi	  í	  sömu	  átt.	  Þessar	  fjölskyldur	  eiga	  það	  sameiginlegt	  að	  

lifa	  aðskildar	  frá	  fjölskyldumeðlimum,	  senda	  peninga	  heim	  og	  mynda	  sjálfsmynd	  á	  tveim	  

stöðum	  í	  einu	  svo	  eitthvað	  sé	  nefnt.	  Því	  er	  hægt	  að	  segja	  að	  margir	  þættir	  liggi	  á	  bak	  við	  

þegar	  fjallað	  er	  um	  þverþjóðlegar	  fjölskyldur	  og	  sjálfsmynd	  einstaklinga	  sem	  lifa	  við	  slíkar	  

aðstæður.	  Þessir	  þættir	  spila	  og	  verka	  á	  hvern	  annan	  og	  tengjast	  á	  mismunandi	  vegu.	  	  

